
1. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᓕᔭᐅᓯᒪᔾᔪᑎᖏᑦ ᐊᒻᒪ ᐊᑐᓕᖁᔭᓕᐊᖏᑦ 
ᐱᓕᕆᐊᖑᔪᒧᑦ 

ᑖᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᑭᒡᒐᖅᑐᐃᖕᒪᑕ ᐊᑲᐅᓛᖑᔪᓂᒃ ᕿᑎᕐᒥᐅᑦ ᐃᓄᖏᓐᓄᑦ 
ᓴᐳᒻᒥᔭᐅᓪᓗᓂ ᐊᒻᒪ ᑲᔪᖏᖅᓴᐅᑕᐅᓪᓗᑎᒃ ᐃᓅᓯᓯᖏᓐᓄᑦ, ᐃᓕᖅᑯᓯᖏᓐᓄᑦ, ᓂᕈᐊᕐᓂᒃᑯᑦ 
ᒐᕙᒪᓕᕆᓂᒃᑯᑦ, ᐊᕙᑎᓕᕆᓂᒃᑯᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᒃᑯᑦ ᖃᓄᐃᖏᑦᓯᐊᖁᓪᓗᒋᑦ.  ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᒥᐊᓂᕆᔭᐅᕗᖅ ᑲᑎᒪᔨᓄᑦ ᓂᕈᐊᖅᑕᐅᓯᒪᔪᓄᑦ ᓄᓇᓕᖏᓐᓂᑦ ᕿᑎᕐᒥᐅᑦ ᐊᒻᒪ 
ᐊᐅᓚᑦᓯᔨᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᖕᒥᔪᑦ ᐊᒡᒍᖅᑐᖅᓯᒪᓂᕐᒥᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑭᒡᒐᖅᑐᐃᓯᒪᓕᖅᑐᑦ ᕿᑎᕐᒥᐅᑦ ᐃᓄᖏᓐᓂᒃ 1976-ᒥᓂᑦ ᐊᒻᒪ ᑲᒪᑦᑎᐊᖃᑦᑕᖅᓯᒪᔪᑦ ᐅᓄᑲᓪᓚᒃᑐᓂᒃ 
ᐱᓕᕆᐊᓂᒃ ᐃᑲᔪᖅᓯᔾᔪᑎᐅᔪᓂᒃ ᐃᓄᖕᓄᑦ. 

ᐱᓗᐊᖅᑐᒥᒃ ᑖᔅᓱᒧᖓ ᑲᑎᒪᓂᕐᒧᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᒃᑯᐊᖅᑕᐅᓯᒪᖕᒪᑕ ᐃᓄᐃᑦ 
ᑎᒥᖁᑎᖓᑦ ᑲᒪᓂᐊᕐᓗᓂ ᓄᓇᐅᑉ ᖄᖓᓃᑦᑐᓂᒃ ᓄᓇᓂᖏᓐᓂᒃ ᕿᑎᕐᒥᐅᑦ ᐊᒻᒪ ᓇᖕᒥᓂᖃᓪᓚᕆᒡᖢᑎᒃ 
ᓄᓇᒥᒃ ᑲᒪᕆᐊᖃᖅᐳᑦ ᓄᓇᐅᑉ ᖄᖓᓂᒃ ᐊᖏᓂᖃᖅᑐᒥᒃ 103,360 ᓯᒃᑭᑕᓂᒃ ᑭᓛᒥᑐᔅᓂᒃ ᓄᓇᒥᒃ, 
ᐱᖃᓯᐅᑎᓪᓗᒍ ᐃᓘᓐᓇᑲᓴᖓ ᐊᒃᑐᖅᑕᐅᓯᒪᔪᑦ  TMAC-ᑯᑦ ᑎᒥᖓᓐᓄᑦ  ᑐᐊᕆᔅ ᐅᐊᖕᓇᖓᓂ 
ᐱᓕᕆᐊᖃᖅᑎᓪᓗᒋᑦ.  ᓇᓗᓇᐃᖏᑦᑐᖅ ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᖏᑦ ᕿᒥᕐᕈᓚᐅᖅᑎᓪᓗᒋᑦ TMAC-
ᑯᑦ ᐃᒪᕐᒧᑦ ᓚᐃᓴᓐᓯᖓᓐᓄᑦ ᐋᖅᑭᒋᐊᕆᔪᒪᓪᓗᑎᒃ ᑐᒃᓯᕋᐅᑎᖓᓐᓂᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᒃᑯᐊᖅᑕᐅᓯᒪᓪᓗᑎᒃ ᐃᓄᐃᑦ ᑎᒥᖁᑎᖓᑦ ᑲᒪᓂᐊᖅᑎᓪᓗᒍ ᓄᓇᑖᕈᑎᓂ ᐊᖏᕈᑎᓂ ᓈᓴᐅᑎᖓᓂᒃ 20-
ᒥᒃ - ᐃᓄᐃᑦ ᐃᒪᕐᒧᑦ ᐱᔪᓐᓇᐅᑎᖏᑦ ᐊᒻᒪ ᓄᓇᑖᕈᑎᓂ ᐊᖏᕈᑎᓂ ᓈᓴᐅᑎᖓᓂᒃ 6 - ᐆᒪᔪᓄᑦ 
ᐊᑭᓕᖅᑕᐅᖔᖃᑦᑕᕐᓂᖅ ᕿᑎᕐᒥᐅᑦ ᐃᓗᐊᓂ. 

ᐊᖅᑯᑎᒋᔭᐅᓪᓗᓂ ᓇᖕᒥᓂᖃᖅᑐᑐᐊᖑᓂᖓᓂᒃ ᐱᔪᓐᓇᐅᑎᖃᖅᑐᑐᐊᖑᓂᖓᓂᒡᓗ ᓴᖅᑭᑕᐅᓯᒪᔪᖅ 
ᑯᐊᐳᕇᓴᓐ ᕿᑎᕐᒥᐅᑦ ᑯᐊᐳᕇᓴᖓ, ᐊᒻᒪ ᐊᓯᖏᑦ ᐱᓕᕆᖃᑎᖏᑦ ᓲᕐᓗ ᓄᓇᕗᒥ Resources 
ᑯᐊᐳᕇᓴᖓᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᖃᑦᑕᖅᑐᑦ ᑐᕌᖅᑐᒃᑯᑦ ᐅᔭᕋᖕᓂᐊᖅᑐᓕᕆᓂᕐᒧᑦ 
ᐱᓕᕆᐊᖃᖅᑎᓪᓗᒋᑦ ᕿᑎᕐᒥᐅᓂ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᒥᐊᓂᖅᓯᖃᑦᑕᖅᑐᑦ ᓄᓇᖁᑎᒥᖕᓂᒃ ᐱᓕᕆᖃᑎᒋᓪᓗᒋᑦ ᓄᓇᕗᑦ 
ᑐᓐᖓᕕᒃ ᑎᒥᖓᑦ ᐃᓄᐃᑦ ᑕᒪᕐᒥᒃ ᓇᖕᒥᓂᖃᕐᒪᑕ ᓄᓇᐅᑉ ᖄᖓᓂᒃ ᐊᒻᒪ ᓄᓇᐅᑉ ᐃᓗᐊᓂᒃ.  ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑕ ᐱᓕᕆᕕᖓᑦ ᓄᓇᓕᕆᓂᕐᒧᑦ ᐊᒻᒪ ᓄᓇᒥᐅᑕᓕᕆᓂᕐᒧᑦ ᑲᒪᖃᑦᑕᖅᑐᑦ 
ᖃᐅᑕᒫᖅᓯᐅᑎᖏᓐᓂᒃ ᒥᐊᓂᖅᓯᔾᔪᑎᓂᒃ ᓄᓇᐅᑉ ᖄᖓᓂᒃ ᐃᓄᖕᓄᑦ ᓇᖕᒥᓂᕆᔭᐅᔪᓂ ᒪᓕᒃᑕᐅᓪᓗᑎᒃ 
ᒪᓕᒐᐃᑦ ᐊᒻᒪ ᐊᑐᕆᐊᖃᖅᑐᑦ ᒥᐊᓂᖅᓯᔾᔪᑎᑦ ᐃᓄᐃᑦ ᓄᓇᖁᑎᖏᓐᓂᒃ ᐊᒻᒪ ᑐᓂᓯᖃᑦᑕᖅᑐᑦ 
ᓚᐃᓴᓐᓯᓂᒃ, ᐊᑐᖅᑐᐊᕈᑎᓂᒃ ᐊᒻᒪ ᐊᓯᖏᓐᓂᒃ  ᐃᓄᐃᑦ ᓄᓇᖁᑎᖏᑦ.  ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᓴᐳᒻᒥᒡᓯᖃᑦᑕᖅᐳᑦ ᐃᓄᐃᑦ ᓄᓇᖁᑎᖏᓐᓂᒃ ᐱᖁᑎᒋᔭᐅᔪᓂᒃ ᐊᒻᒪ ᐊᖏᖅᓯᖃᑦᑕᖅᑐᑦ 
ᓄᓇᒥᒃ ᓇᔪᕈᓐᓇᖁᓪᓗᒋᑦ ᐊᒻᒪᐊ ᑐᖁᓐᓇᖁᓪᓗᒋᑦ ᐊᒻᒪᓗ ᐊᒻᒪᓗ ᐊᕙᑎᒥᒃ ᐸᖅᑭᒡᓯᕐᓗᑎᒃ ᐊᖅᑯᑎᒋᓗᒍ 
ᐱᓕᕆᕕᖓᑦ ᓄᓇᓕᕆᔨᒃᑯᑦ ᐊᒻᒪ ᓄᓇᒥᐅᑕᓕᕆᔨᒃᑯᑦ. 

ᐊᖅᑯᑎᒋᓪᓗᒍ ᐅᔾᔨᖅᓱᕐᖢᑎᒃ ᒥᐊᓂᖅᓯᑎᓪᓗᒋᑦ ᐃᓄᐃᑦ ᓄᓇᖁᑎᖏᑦ, ᑖᒃᑯᐊ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᓯᕗᒧᐊᒃᑎᑦᑎᖃᑦᑕᕐᒥᔪᑦ ᑮᓇᐅᔭᓕᐅᕋᓱᐊᕐᓂᖅ ᐱᔭᓪᓕᐊᑎᑕᐅᖁᓪᓗᒍ ᕿᑎᕐᒥᐅᓂ 
ᐃᑲᔪᖅᓯᔾᔪᑕᐅᔪᑦ ᐃᓄᖕᓄᑦ ᐊᒻᒪ ᐊᑕᐅᑦᓯᒃᑯᑦ ᐊᒃᑐᐃᓗᐊᖅᑕᐃᓕᒪᓪᓗᑎᒃ ᓄᓇᒥᒃ, ᐃᓄᐃᑦ 

ᐃᓕᖅᑯᓯᖓᓐᓂᒃ, ᐊᒻᒪ ᐱᖅᑯᓯᑐᖃᖓᓐᓂᒃ ᐃᓅᓯᑐᖃᖓᓐᓂᒃ.  ᐱᓕᒻᒪᒃᓴᐃᓂᒃᑯᑦ ᐊᒻᒪ 
ᐱᕙᓪᓕᐊᑎᑦᓯᓂᕐᒧᑦ ᐃᑲᔪᖅᓯᔾᔪᑎᖃᖅᑎᑦᓯᓂᒃᑯᑦ, ᑖᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓯᕗᒧᐊᒃᑎᑦᓯᖃᑦᑕᖅᑐᑦ ᐃᓄᐃᑦ ᐱᕕᒃᓴᖃᖁᓪᓗᒋᑦ ᐃᓕᓐᓂᐊᓂᕐᒧᑦ, ᐃᖅᑲᓇᐃᔭᕐᓂᕐᒧᑦ ᐊᒻᒪ ᓇᖕᒥᓂᖅ 
ᐱᔅᓇᓯᖃᕐᓂᕐᒧᑦ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᓇᑦᑎᐊᓚᐅᖅᑐᑦ  TMAC-ᑯᑦ ᑎᑎᖅᑲᓂᒃ ᑐᓂᓯᒪᔭᖏᓐᓂᒃ 
ᐋᖅᑭᒋᐊᕆᖁᔨᓪᓗᑎᒃ ᑐᒃᓯᕋᐅᑎᖓᓐᓂᒃ ᑐᐊᕆᔅ ᐅᐊᖕᓇᖓᓂ ᐱᓕᕆᔭᐅᔪᖅ ᐃᓕᓴᕆᔭᐅᔾᔪᑎᓕᒃ 003-ᒥᒃ 
ᐊᒻᒪ ᐊᓯᔾᔨᖅᑕᐅᖁᓪᓗᒍ Type A ᐃᒪᕐᒧᑦ ᓚᐃᓴᓐᓯᖓᑦ  2AM-DOH1323. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᖅᓯᒪᔪᓂᒃ ᑐᓂᓯᓚᐅᖅᑐᑦ 14-ᓂᒃ ᐊᐅᓚᑦᑎᔾᔪᑎᓄᑦ 
ᐱᔾᔪᑎᐅᔪᓄᑦ ᔮᓐᓄᐊᕆ 2016-ᖑᑎᓪᓗᒍ ᐊᐅᓚᑦᓯᔾᔪᑎᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᓄᓇᕗᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᒥ ᐃᒪᓕᕆᔨᒃᑯᑦ ᐅᖃᐅᑕᐅᖁᓪᓗᒍ.  ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓚᐅᖃᑦᑕᖅᓯᒪᕗᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ ᐊᒻᒪᓗ ᐅᖄᓚᐅᑎᒃᑯᑦ 
ᑲᑎᒪᔾᔪᑎᖃᖅᑎᓪᓗᒋᑦ ᐊᕙᑎᑉ ᐊᒃᑐᖅᑕᐅᕙᓪᓕᐊᓂᖓᓄᑦ ᓇᐅᑦᑎᖅᓱᐊᖃᕐᓂᕐᒧᑦ (EEM) ᐱᓕᕆᐊᒧᑦ; 
ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎ (ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎ; ᐋᖅᑭᒋᐊᖅᑕᐅᓯᒪᔪᖅ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᖃᑎᒌᒍᑎ (SNP); 
ᓄᓇᐅᑉ ᐊᑖᓂ ᐃᒪᖅ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ (GWMP);  ᐊᒻᒪᓗ ᑯᕕᖅᑕᕐᕕᖕᒥ ᐊᕙᑎᖓᓂᒡᓗ 
ᐊᐅᓚᑦᓯᔨᓂᖅ, ᒥᐊᓂᕆᔭᐅᓂᖓ ᓇᐅᑦᑎᖅᓱᐃᕕᒃ (ᑯᕕᖅᑕᕐᕕᖕᒥ OMS ᒪᓕᒐᖏᑦ). 

ᐊᕙᑎᑉ ᐊᒃᑐᖅᑕᐅᕙᓪᓕᐊᓂᖓᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖅ ᖃᐅᔨᓴᖅᑕᐅᒐᒥ ᖃᐅᔨᔭᐅᓚᐅᖅᑐᖅ 
ᑭᑭᑦᑎᓯᒪᖏᓐᓂᖓᓂᒃ ᐊᒻᒪᓗ ᓴᓇᔭᐅᑦᑎᐊᖅᓯᒪᓂᖓᓂᒃ, ᐊᑐᐃᓐᓇᐅᑎᑦᑎᓪᓗᓂ ᓇᓂ ᖃᐅᔨᓴᐃᓐᓂᕐᒪᖔᑕ 
ᐆᒃᑐᕋᐃᓪᓗᑎᒃ, ᓇᐅᑦᑎᖅᓱᐊᖃᕐᓂᐅᑉ ᐃᓗᓕᖏᑦ, ᐆᒃᑐᕋᖅᑕᐅᔪᑦ ᐊᖏᓂᖓ ᐊᒻᒪ ᓇᓗᓇᐃᒃᑯᑕᑦ, ᐊᒻᒪ 
ᐱᔾᔪᑎᖏᑦ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᑉ.  ᑖᒃᑯᐊ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᑦ  ᖃᐅᔨᓴᖅᑕᐅᒐᒥᒃ ᖃᐅᔨᔭᐅᓚᐅᖅᑐᑦ ᑭᑭᑦᑎᓯᒪᖏᓐᓂᖏᓐᓂᒃ 
ᐱᖃᓯᐅᔾᔨᓯᒪᑦᑎᐊᕐᓂᖏᓐᓂᒃ ᐃᓗᓕᖏᓐᒃᓂ ᖃᐅᓴᒐᒃᓴᓂᒃ ᐱᕕᐅᓚᐅᖅᑐᓂᒃ, ᓇᐅᑦᑎᖅᓱᐊᖃᕐᓂᕐᒧᑦ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᓐᓂᒃ, ᓇᐅᑦᑎᖅᓱᐊᖃᕐᓂᕐᒧᓪᓗ ᐸᕐᓇᐅᑎᐅᔪᓂᒃ, ᐅᓂᒃᑳᓕᐅᖃᑦᑕᕐᓂᕐᒧᑦ 
ᐊᒻᒪ ᑭᐅᖃᑦᑕᕐᓂᕐᒧᑦ ᐋᖅᑭᒡᓱᖅᓯᒪᓂᕆᓂᐊᖅᑕᖓᓂᒃ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᕐᒥᔪᑦ 
ᐅᖃᐅᓯᒃᓴᒥᖕᓂᒃ ᐱᓪᓗᒍ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎ TMAC-ᑯᑦ 
ᑎᒥᖁᑎᒋᔭᖓᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᓇᓚᐅᖅᑐᑦ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᖏᓐᓂᒃ ᑯᕕᖅᑕᕐᕕᐅᑉ ᒪᓕᒐᖏᓐᓂᒃ, ᐊᒻᒪᓗ ᕿᒥᕐᕈᓪᓗᑎᒃ 
ᐊᓯᔾᔨᖅᑕᐅᔪᒪᔪᓂᒃ  ᐋᖅᑭᒋᐊᖅᑕᐅᓯᒪᔪᓂ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᖃᑎᒌᒍᑎ  
ᓈᒻᒪᒋᔭᐅᑦᑎᐊᓚᐅᖅᑐᑦ ᐃᓘᓐᓇᖏᑦ. 

ᐃᓚᒋᓪᓗᒍ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ  TMAC-ᑯᑦ ᐋᔩᖃᑎᒌᒃᓯᒪᓕᖅᑐᑦ 
ᐊᑯᓂᐅᓂᕆᔭᖓᓂᒃ ᓄᓇᐃᑦ ᑎᒍᒥᐊᖅᑕᐅᓂᒃᓴᖓᓄᑦ, ᐃᑲᔪᖅᓯᔾᔪᑎᒃᓴᓄᑦ ᐊᖏᖃᑎᒌᒍᑎᑦ ᐊᒻᒪ 
ᐋᖅᑭᒡᓱᖅᓯᒪᓂᖓ ᐃᒪᕐᒧᑦ ᐊᒻᒪ ᐅᒪᔪᓄᑦ ᐊᑭᓕᖅᓯᔾᔪᑎᖃᕐᓂᕐᒧᑦ ᐊᒻᒪ ᓯᕗᒧᐊᒃᑎᑦᓯᓚᐅᖅᑐᑦ 
ᐃᓗᐃᑦᑑᓈᖅᓯᒪᔪᒃᑯᑦ ᐱᖁᔭᖅᑎᒍᑦ ᐊᖏᖃᖁᑎᒌᒍᑎᓂᒃ ᒪᓕᒃᑕᐅᓪᓗᑎᒃ ᐊᑐᕆᐊᖃᖅᑐᑦ ᐃᓗᐊᓂ 

ᓄᓇᑖᕈᑎᓂ ᐊᖏᖃᑎᒌᒍᑎᑦ ᓈᓴᐅᑎᖏᑦ 26 ᐊᒻᒪ 27.2 ᐊᒻᒪᓗ ᓄᓇᑖᕈᑎᓂ ᐊᖏᖃᑎᒌᒍᑎᑦ 
ᓈᓴᐅᑎᖏᒃ 6 ᐊᒻᒪ 20 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ.  ᑕᒃᑯᐊ ᐊᖏᖃᑎᒌᒍᑎᑦ 
ᐊᑐᖅᑕᐅᖁᔪᑦ.  ᑕᐃᒪᐃᒻᒪᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᕗᑦ  TMAC-ᑯᑦ 
ᐱᓕᕆᐊᖓᓐᓂᒃ ᐊᒻᒪᓗ ᐊᑐᓕᖁᔭᓕᐅᖅᐳᑦ ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᖏᑦ ᐊᖏᖅᓯᖁᓪᓗᒋᑦ 
ᐋᖅᑭᒋᐊᕈᑕᐅᖁᔭᐅᓪᓗᑎᒃ ᑐᒃᓯᕋᐅᑕᐅᔪᓄᑦ  TMAC-ᑯᓐᓂᑦ ᐃᒪᕐᒧᑦ ᓚᐃᓴᓐᓯ,. ᒪᓕᒡᓗᒋᑦ ᓈᒻᒪᒋᔭᐅᒃᐸᑕ 
ᐊᑐᕆᐊᖃᕐᓂᕆᔭᖏᓐᓂᒃ ᒪᓕᒐᕐᓂᒃ ᐊᒻᒪ ᑖᒃᑯᓄᖓ ᑐᕌᖓᔪᓄᑦ ᓱᕈᔾᔭᐃᖅᓯᓯᒪᓂᕐᒧᑦ ᒪᓕᒐᖏᑦ 
ᐊᑐᓕᖅᑎᑕᐅᓯᒪᓗᑎᒃ 

ᐊᑖᓂ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓯᒪᕗᑦ ᐃᓗᓕᑯᓘᔭᖏᓐᓂᒃ ᐊᐅᓚᑦᓯᔾᔪᑎᓄᑦ 
ᕿᒥᕐᕈᓇᒍᑎᖏᓐᓄᑦ ᐊᒻᒪ ᐊᑐᓕᖁᔭᓕᐅᖅᐳᑦ ᓱᕈᔾᔭᐃᖅᓯᓯᒪᑎᑦᓯᕐᓂᕐᒧᑦ ᒪᓕᒐᖃᖁᓪᓗᒋᑦ. 

 

2. ᐊᖏᔫᑎᑦ ᐱᔾᔪᑎᑦ ᑐᕌᖓᔪᑦ ᐱᓕᕆᐊᒧᑦ ᐊᒻᒪᓗ TYPE A ᐃᒪᕐᒧᑦ ᓚᐃᓴᓐᓯᒧᑦ: 

a. ᐃᒪᐅᑉ ᓱᕈᖅᐸᓪᓕᐊᓂᐊᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ: 

i) ᓇᔪᒐᖓ ᐃᒪᐅᑉ ᐊᖏᓂᖓᑕ ᐊᒻᒪ ᐅᓯᔪᓐᓇᕐᓂᖓ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᓇᔪᒐᖓ ᐃᒪᐅᑉ ᐊᖏᓂᖓᑕ ᐊᒻᒪ ᐅᓯᔪᓐᓇᕐᓂᖓ (KIA-11) 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᐳᑦ ᑕᒪᕐᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᖃᐅᓯᕐᓂᖓ 
ᐊᒻᒪᓗ ᐸᓂᕐᓂᖓ ᐃᒪᐅᓪᓗ ᐃᖏᕐᕋᓂᖓ ᐱᖃᓯᐅᔾᔭᐅᓯᒪᔭᕆᐊᖃᕐᓂᖏᓐᓂᒃ ᐅᓯᔪᓐᓇᕐᓂᕆᔭᖓ 
ᖃᐅᔨᓴᖅᑕᐅᑎᓪᓗᒍ ᐆᒃᑐᕋᖅᑕᐅᓪᓗᓂ ᖃᐅᔨᓴᐃᑎᓪᓗᒋᑦ ᐊᒃᑐᐃᓂᕆᒐᔭᖅᑕᖓᓂ ᐃᒪᕐᓗᑯᒥᒃ 
ᑯᕕᖅᑕᖅᑕᐅᓯᒪᔪᒥᒃ ᒪᓴᐅᓂᖓᓂ ᓄᓇ ᐊᒻᒪ ᐸᓂᖅᑐᒥᒃ ᐊᕐᕌᒍᖃᖅᑎᓪᓗᒋᑦ . ᐊᒻᒪᓗ ᐊᑐᖅᑎᓪᓗᒋᑦ 75th   
ᐳᓴᓐᑎᒥᒃ ᓱᕈᕐᓇᖅᑐᖃᕐᓗᓂ ᖃᐅᔨᓴᐃᔾᔪᑎᖃᕐᓗᑎᒃ ᓇᓕᖅᑯᑦᑎᓂᖅᓴᐅᒐᔭᖅᑐᖅ ᑯᕕᖅᑕᕐᕕᐅᑉ ᐃᒪᖓᑕ 
ᖃᓄᐃᑦᑑᓂᖓᓂᒃ ᐃᓚᐅᖅᑕᐅᓯᒪᑎᓪᓗᒍ.  ᑕᐃᒪᓐᓇ ᐱᖃᓯᐅᔾᔨᓯᒪᒐᔭᕐᒪᑦ ᑐᓴᒐᒃᓴᒃᑲᓐᓂᕐᓂᒃ 
ᖃᐅᔨᓴᐃᔾᔪᑎᓂᒃ ᐊᑭᕐᕉᔭᖃᕐᒪᖔᑦ ᐊᒻᒪᓗ ᓴᓚᐃᓂᖓᒻᒥᒃ ᐊᑐᕐᓗᑎᒃ ᐊᒃᐸᓯᒃᑐᓂᒃ ᐱᑐᖃᕐᒪᖔᑦ 
ᖃᐅᔨᓴᐃᔾᔪᑎᑦ ᑭᒡᓕᖏᓐᓂᒃ. 
 
ᐱᒋᐊᕐᓂᖓᓃᑦᑐᖅ ᐅᑯᐊ ᐱᔾᔪᑎᐅᔪᑦ (11A) ᐋᖅᑭᒡᑕᐅᓚᐅᖅᑐᖅ ᐊᐅᓚᑦᓯᔾᔪᑎᓂᒃ ᑲᒪᔪᑦ 
ᑲᑎᒪᓂᖃᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᔮᓐᓄᐊᕆ 26th, 2016-ᖑᑎᓪᓗᒍ. ᕿᒥᕐᕈᔭᐅᓪᓗᑎᒃ 
ᐊᓯᔾᔨᖃᑦᑕᕐᓂᖏᑦ ᖃᐅᓯᖅᑎᓪᓗᒍ ᐊᒻᒪ ᐸᓂᖅᑎᒍᓪᓗ ᑰᒡᕕᐅᔪᑦ ᖃᓄᐃᓕᖓᓂᕆᔭᖏᑦ 
ᐊᒃᑐᐃᓂᖃᓚᐅᖏᑦᑐᑦ ᐅᓯᔭᐅᔪᓐᓇᕐᓂᖓᓂᒃ ᐆᒃᑕᕋᐃᑎᓪᓗᒋᑦ ᐊᒻᒪᓗ ᖃᓄᑎᒋ ᓱᕈᕐᓇᖅᑐᖃᕐᒪᖔᑦ 
ᑯᕕᖅᑕᖅᑕᐅᓯᒪᔪᖅ. 

 TMAC-ᑯᑦ ᐊᖏᖃᑎᖃᓚᐅᖅᑐᑦ ᖃᐅᔨᓴᐃᔪᒪᓪᓗᑎᒃ ᐃᒃᐱᖕᓂᕐᓂᖓᓄᑦ ᐃᒪᐅᑉ ᐊᒻᒪ ᐅᓯᔭᐅᔪᑦ ᐊᑐᕐᓗᑎᒃ 
75 ᐳᓴᓐᑎᒥᒃ ᓱᕈᕐᓇᖅᑐᖃᕐᒪᖔᑦ ᖃᐅᔨᓴᐃᓗᑎᒃ ᐊᒻᒪ ᐊᓯᖏᓐᓂᒃ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᕿᒥᕐᕈᓯᒪᓕᖅᑐᑦ ᖃᐅᔨᔭᐅᓯᒪᔪᓂᒃ ᖃᐅᔨᓴᐃᔾᔪᑎᕕᓂᕐᓂᒃ ᐊᒻᒪᓗ ᖃᐅᔨᓯᒪᓕᖅᑐᑦ ᓱᕈᕐᓇᖅᑐᖏᑦ 



	 	

5	|	P a g e 	
 

P.O. Box 360 
Kugluktuk, NU X0B 0B0 

Telephone: (867) 982-3310 
Fax: (867) 982-3311 

www.kitia.ca 

ᐊᒃᐸᓯᖕᓂᖅᓴᐅᓂᖏᓐᓂᒃ CCME ᐊᒻᒪᓗ MMER ᒪᓕᒐᖏᓐᓂᑦ ᓇᓗᓇᐃᖅᓯᔪᑦ ᐊᒃᐸᓯᒃᑐᒻᒪᕆᖕᒥᒃ 
ᓱᕈᕐᓇᖅᑐᖃᕐᓂᖓᓂᒃ ᐃᒪᖅ.  ᐊᒃᐸᓯᒃᑐᓂᒃ ᐃᒪᐃᑦᑐᓂᒃ ᐱᑕᖃᓚᐅᖅᑐᖅ ᑐᖁᓐᓇᖅᑐᖅ ᓴᐃᓇᐃᑦ, 
ᑲᓐᓄᔭᖅ, ᐊᑭᕐᕉᔭᖅ, ᐊᒻᒪᓗ ᓴᐃᓕᖓᒻ ᐃᒪᖓᓂ ᑯᕕᖅᑕᕐᕕᐅᑉ ᐊᒻᒪ ᑐᖁᓐᓇᖏᑦᑐᖅ ᐃᒪᕐᒥᐅᑕᓄᑦ.  
ᑕᒪᑐᒧᖓ ᐱᔾᔪᑕᐅᔪᖅ ᐋᖅᑭᒡᑕᐅᑦᓯᐊᓚᐅᖅᑐᖅ ᑲᑎᒪᑎᓪᓗᒋᑦ ᕚᓐᑰᕙᒥ ᕖᕝᕗᐊᕆ 18th, 2016-
ᖑᑎᓪᓗᒍ. 

ii) ᓄᓇᐅᑉ ᐃᓗᐊᓂ ᐃᒪᐅᑉ ᐱᐅᓂᖓ ᐊᒻᒪ ᐊᖏᓂᕆᔭᖓᓄᑦ ᓇᓚᐅᑦᑖᖅᑕᐅᓯᒪᔪᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 
 
ᐃᒪᐅᑉ ᐅᔭᕋᖕᒦᑦᑐᑉ ᐃᖏᕐᕋᓂᖓ (KIA-10) 

ᓄᓇᐅᑉ ᐃᓗᐊᓂ ᐃᒪᐅᑉ ᐃᖏᕐᕋᓂᕆᔭᖓᓄᑦ ᐆᒃᑐᕋᐅᑎᖃᓚᐅᖅᑐᑦ  TMAC-ᑯᑦ ᐊᑐᓚᐅᖅᑐᑦ 
ᑕᐃᒪᐃᑦᑐᒥᒃ ᓇᓚᐅᑦᑖᕈᑎᒋᓪᓗᒍ ᑐᐊᕆᔅ ᐅᐊᖕᓇᖓᓂ ᐅᔭᕋᖕᓂᐊᕐᕕᐅᑉ ᓄᓇᖓᑕ ᐃᓗᐊᓂ ᐃᒪᐅᑉ 
ᐃᖏᕐᕋᓂᖓᓄᑦ ᐊᒻᒪᓗ ᐱᐅᑎᒋᓂᐊᕐᒪᖔᑦ ᐅᔭᕋᖕᓂᐊᕐᕕᒃ ᒪᑐᐃᓐᖓᑎᓪᓗᒍ ᑕᐃᒪᓐᖓᑦ, ᑐᓂᓯᖁᓪᓗᒋᑦ 
ᓂᓪᓕᐅᑎᒃᓴᒥᒃ ᐃᒪᐅᑉ ᐊᖏᓂᖓᓄᑦ ᐊᒻᒪ ᐊᖏᓂᖓᓄᑦ ᐅᓯᔪᓐᓇᕐᓂᕆᔭᖓᓄᑦ ᐆᒃᑐᕋᐅᑎ, ᐊᒻᒪᓗ 
ᑐᓴᖅᑎᓪᓗᒋᑦ ᐸᕐᓇᐃᔨᐅᔪᑦ ᓇᔪᒐᖓᓂᒃ ᐃᒪᕐᒥᒃ ᒥᐊᓂᖅᓯᓂᕐᒧᑦ ᐸᕐᓇᐅᑎᓂᒃ.  ᐃᓚᖓᑦ 
ᓇᓚᐅᑦᑖᖅᑕᐅᓯᒪᔪᖅ ᐊᒃᑐᐃᒐᔭᕐᓂᖓᓂᒃ ᓄᓇᐅᑉ ᐃᓗᐊᓃᑦᑐᒥᒃ ᐃᒪᐅᑉ ᐃᖏᕐᖃᖁᓂᕆᔭᖓᓂᒃ ᐊᒻᒪ 
ᐃᒪᖃᕐᓂᕆᔭᖓᓂᒃ ᑐᕆᔅ ᑕᓯᖓᓂ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ 
ᖃᐅᔨᓴᖅᑕᐅᒃᑲᓐᓂᖅᐸᑦ ᖃᓄᐃᓕᖓᖕᒪᖔᑕᓗ ᐊᔾᔨᐅᖏᓐᓂᕆᔭᖏᑦ ᐃᓛᖅᑐᖅᓯᒪᓂᕆᔭᖏᓪᓗ 
ᓇᓗᓇᐃᖅᑕᐅᒃᐸᑕ ᐃᑲᔪᖅᓯᓂᖃᕋᔭᖅᑐᖅ ᓇᓚᑦᑖᖅᑕᐅᓂᖓᓄᑦ ᐃᒪᐅᑉ ᐃᖏᕐᕋᓂᖓᑕ ᐅᔭᕋᖕᓂᐊᕐᕕᖕᒥ.  
ᐊᒻᒪᓗ ᐃᓚᖃᒃᑲᓐᓂᕐᖢᑎᒃ ᐃᓗᓕᑯᓘᔭᖏᓐᓂᒃ ᒥᐊᓂᕆᔭᐅᔾᔪᑎᒃᓴᖏᓐᓂᒃ ᓄᓇᐅᑉ ᐃᓗᐊᓂ ᐃᒪᐅᑉ 
ᑰᖕᓂᖓᑕ ᐅᔭᕋᖕᓂᐊᕐᕕᒃ ᐊᐅᓚᑕᐅᑎᓪᓗᒍ ᐊᒻᒪ ᓈᒻᒪᒃᓴᕋᔭᖅᑐᑦ ᐃᒪᐃᔭᖅᓯᒪᓂᖓ 
ᐊᒃᐸᓯᖕᓂᖅᓴᐅᖃᑦᑕᖅᐸᑦ  3,000 m3/ᐅᓪᓗᑕᒫᓐ ᐊᒃᑐᐃᑦᑎᐊᕐᓂᖅᓴᐅᒐᔭᖅᑐᖅ ᓇᓚᐅᑦᑖᖅᑕᐅᓯᒪᔪᒥᒃ 
ᐃᒪᐅᑉ ᑰᖕᓂᖓᓄᑦ ᓄᓇᐅᑉ ᐃᓗᐊᓂ. 
 
TMAC-ᑯᑦ ᑐᓂᓯᓚᐅᖅᑐᑦ ᑐᓴᒐᒃᓴᓂᒃ ᑐᒃᓯᕋᖅᑕᐅᓯᒪᔪᓂᒃ ᐱᔭᐅᔪᒪᓪᓗᑎᒃ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪ ᓈᒻᒪᒃᓴᓕᓚᐅᖅᑐᑦ. ᓄᓇᐅᑉ ᐃᓗᐊᓂ ᐃᒪᐅᑉ ᑰᖕᓂᖓᓄᑦ ᐆᒃᑐᕋᐅᑎ 
ᓇᓗᓇᐃᖅᓯᓚᐅᖅᑐᖅ ᐃᒪᐃᔭᖅᑕᐅᖃᑦᑕᖅᐸᑦ ᐊᒃᐸᓯᖕᓂᖅᓴᐅᓗᒍ 3,000 m3/ᖃᐅᑕᒫᓐ 
ᐊᐅᓚᑦᓯᑦᓯᐊᕈᓐᓴᕐᓂᖅᑐᖅ ᒪᓕᒃᑕᐅᓗᑎᒡᓗ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ ᐅᔭᕋᖕᓂᐊᕐᕕᖕᒥ 
ᐱᐅᓯᐅᖁᔭᐅᓪᓗᑎᒃ ᐊᑐᖅᑕᐅᕙᒃᑐᑦ ᑯᕕᓯᑎᓪᓗᒋᑦ ᐃᒪᕐᒥᒃ ᑐᕋᔅ ᑕᓯᐊᓂᓐᖔᖅᑐᒥᒃ.  ᑕᒪᑐᒧᖓ 
ᐱᔾᔪᑎᐅᔪᖅ ᐋᖅᑭᒡᑕᐅᓚᐅᖅᑐᖅ ᐊᐅᓚᑦᓯᔾᔪᑎᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᔮᓐᓄᐊᕆ 
26th, 2016-ᖑᑎᓪᓗᒍ. 

iii) ᕌᐳᔅ ᐸᐃ ᑲᖏᕐᖢᐊᓄᑦ ᑯᕕᓯᓂᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᐊᒃᑐᐃᓂᕆᔪᓐᓇᖅᑕᖓ ᐃᒪᕐᒥᐅᑕᓂᒃ (KIA-7) 

ᑕᕆᐅᖅ ᓄᓇᐅᑉ ᐃᓗᐊᓂ ᐃᒪᖓᓂᓐᖔᖅᑐᖅ ᐊᒻᒪ ᐃᒪᖓ ᑯᕕᖅᑕᕐᕕᐅ ᑰᒍᓐᓇᕐᒪᑦ ᐊᒃᑐᐃᓗᓂ 
ᐃᒪᕐᒥᐅᑕᓂᒃ.  ᐃᓱᒫᓗᒍᑕᐅᓗᐊᖅᑐᖅ ᐃᕐᖓᕈᓐᓇᕐᓂᖓ ᑯᕕᖅᑕᕐᕕᐅᑉ, ᑕᕆᐅᖃᕐᓂᖓᓗ, ᐊᒻᒪ 
ᐃᓚᐅᖅᑐᖅᓯᒪᓂᖓ ᑕᕆᐅᖃᕐᓂᖓᓗ ᐊᔾᔨᒋᖏᒻᒪᒍ ᓄᓇᐅᑉ ᐃᓗᐊᓂ ᐃᒪᖓᑕ ᐊᒻᒪᓗ ᐃᒪᓪᓚᕈᑉ 
ᑕᕆᐅᖓᓂᑦ.  ᑕᕆᐅᖅ ᓄᓇᐅᑉ ᐃᓗᐊᓂ ᐃᒪᖓᓂᓐᖔᖅᑐᖅ ᐱᐊᖕᓂᖅᓴᐅᓪᓗᓂ, ᖁᕝᕙᓯᖕᓂᖅᓴᐅᓪᓗᑎᒃ 
ᐅᑯᐊ ammonia, nitrate, phosphorus, ᓴᐅᓂᑦᑎᐊᕆᒃᓴᐅᑦ ᐊᒻᒪ ᑭᑭᐊᒃᓴᖃᕐᓂᖅᓴᐅᓪᓗᓂ ᑕᕆᐅᑉ 
ᐃᒪᖓᓂᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ ᐊᔾᔨᒌᖏᓐᓂᕆᔭᖓᑦ ᐃᒪᐅᑉ ᑰᒃᐸᓪᓕᐊᓂᔪᑉ 
ᐊᒻᒪ ᐃᓚᐅᖅᑐᕈᑎᖏᑦ ᐊᔾᔨᒌᖏᒻᒪᕆᒃ ᐊᒃᑐᐃᓂᖃᕈᓐᓇᖅᑐᖅ ᑕᕆᐅᑉ ᐃᒪᖓᓄᑦ ᑕᒪᓐᓇᓗ 
ᑭᐅᔭᐅᔭᕆᐊᖃᖅᑐᖅ ᐱᓕᕆᔭᐅᒃᑲᓐᓂᕐᓗᓂ TMAC-ᑯᓐᓄᑦ. 

TMAC-ᑯᑦ ᑐᓂᓯᓚᐅᖅᑐᑦ ᑐᓴᒐᒃᓴᓂᒃ ᓄᓇᐅᑉ ᐃᓗᐊᓂ ᐃᒪᖅ ᖃᓄᐃᑦᑑᖕᒪᖔᑦ; ᑭᓯᐊᓂᓕ, ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᒐᒃᓴᒃᑲᓐᓂᕐᓂᒃ ᐱᔪᒪᓚᐅᖅᑐᑦ ᓇᓗᓇᐃᖅᑕᐅᒃᑲᓐᓂᖁᓪᓗᒍ ᑭᐅᔾᔪᑎᖓᑦ. 
ᑕᒪᒧᖓᓗ ᑐᓴᒐᒃᓴᖅ ᑐᓐᓂᖅᑯᑕᐅᓯᒪᓕᖅᑐᖅ TMAC-ᑯᓂᑦ ᐊᐅᓚᑦᓯᔾᔪᑎᓄᑦ ᑲᑎᒪᔾᔪᑎᖃᖅᑎᓪᓗᒋᑦ 
ᐃᖃᓗᒃᑑᑦᑎᐊᕐᒥ ᐊᒻᒪᓗ ᐋᖅᑭᒡᑕᐅᓚᐅᖅᑐᖅ ᔮᓐᓄᐊᕆ 27th, 2016-ᖑᑎᓪᓗᒍ. ᑕᕆᐅᖃᕐᓂᖏᑕ 
ᐊᔾᔨᒌᖏᓐᓂᕆᔭᖏᑦ ᐃᒪᕐᒧᐊᖅᑲᖅᐸᓪᓕᐊᔪᑦ ᐊᒃᐸᓯᖕᓂᖅᓴᐅᓚᐅᖅᑐᑦ CCME ᒪᓕᒐᖏᓐᓂᑦ. 

b. ᕌᐳᑦᔅ ᐸᐃ ᑲᖏᕐᖢᐊᓄᑦ ᑯᕕᔭᐅᕙᓪᓕᐊᔪᓂᒃ ᓇᐅᑦᑎᖅᓱᐊᖃᕐᓂᖅ: 

i) ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎ  ᐊᒻᒪᓗ ᐊᕙᑎᑉ 
ᐊᒃᑐᖅᑕᐅᕙᓪᓕᐊᓂᖓᓄᑦ ᓇᐅᑦᑎᖅᓱᐊᖃᕐᓂᕐᒧᑦ EEM-ᒧᑦ ᐱᓕᕆᐊᖅ) 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕌᐳᑦᔅ ᐸᐃ ᑲᖏᕐᖢᐊᓄᑦ ᑯᕕᔭᐅᕙᓪᓕᐊᔪᑦ ᐊᒻᒪ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎ ( (KIA-6) 

ᐃᓗᓕᑯᓘᔭᖏᓐᓂᒃ ᖃᐅᔨᒪᖏᒃᑲᓗᐊᖅᑎᓪᓗᒋᑦ  ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ 
ᐸᕐᓇᐅᑎᖏᓐᓂ ᓄᑖᕈᕆᐊᖅᑕᐅᓂᐊᕐᒪᑕ ᓯᕗᕐᖓᒍᑦ ᓯᑎᐱᕆ 15, 2016, ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᓇᓗᓇᐃᖅᓯᔪᓐᓇᖏᑦᑐᑦ ᐊᒃᑐᐃᓂᖃᕐᓂᐊᖏᓐᓂᖓᓂᒃ ᐆᒪᔪᓂᒃ ᕌᐳᔅ ᐸᐃ ᑲᖏᕐᓗᐊᓂ, 
ᐱᔾᔪᑎᒋᓪᓗᒍ ᐆᒃᑐᕋᐅᑎᓕᐊᖑᔪᑦ ᑕᒻᒪᑐᐃᓐᓇᕆᐊᖃᕐᒪᑕ.  ᓴᐳᒻᒥᔭᐅᖁᓪᓗᒋᑦ ᓂᕐᔪᑎᑦ ᕌᐳᔅ ᐸᐃ 
ᑲᖏᕐᓗᐊᓂ, ᖃᐅᔨᓴᒐᒃᓴᓂᒃ ᐲᔭᐃᒃᑲᓐᓂᕆᐊᖃᖅᑐᑦ ᖃᐅᔨᓴᒐᒃᓴᓂ ᐊᓯᖏᓐᓂ ᑕᐅᕙᓂ ᑯᕝᕕᕕᖕᒥ ᓄᑖᒥ, 
ᐊᒻᒪᓗ ᐊᑯᓚᐃᓕᒋᐊᖅᑕᐅᓗᓂ ᖃᐅᔨᐃᖃᑦᑕᕐᓂᖅ ᐃᒪᐅᑉ ᐱᐅᓂᖓᓄᑦ, ᐊᓂᕐᓂᖃᕐᓇᕐᓂᖓᓄᑦ, 
ᐃᖅᑲᖓᓄᐊᖅᑲᖅᐸᓪᓕᐊᔪᓂᒃ, ᐊᒻᒪᓱᕈᕐᓇᖅᑐᖃᕐᓂᖏᓐᓄᑦ ᐃᖅᑲᕐᒥᐅᑕᑦ (ᓂᕿᒋᔭᐅᒐᔪᖕᒪᑕ ᐃᖅᑲᒥᐅᑕᑦ 
ᐆᒪᔪᓄᑦ ᐅᓄᖅᑐᓄᑦ ᕌᐳᑦ ᑲᖏᖅᑐᐊᓂ ᑕᐃᒪᓐᓇ ᐅᖃᐅᑕᐅᓯᒪᔪᖅ ᕌᐳᑦᔅ ᑲᖏᖅᑐᐊ).  ᑕᒪᑐᒧᖓ 
ᐱᔾᔪᑎᖃᕐᖢᑎᒃ, ᕿᒥᕐᕈᔾᔪᑎᑦ ᓄᑖᕈᕆᐊᖅᑕᐅᓯᒪᔪᓄᑦ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᓄᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂ ᐋᖅᑭᒡᓯᔭᕆᐊᖃᕐᓂᐊᖅᑐᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᖃᕐᒪᖔᑕ ᖃᐅᔨᓴᐃᓚᐅᕐᖢᑎᒃ ᖃᐅᔨᔭᐅᔪᓂᒃ TMAC-ᑯᓐᓄᑦ  
ᐊᒃᑐᐃᓂᕆᒐᔭᖅᑕᖓᓄᑦ ᕿᒥᕐᕈᓇᒃᑎᓪᓗᒋᑦ ᐃᒪᕐᒥᐅᑕᐅᔪᓂᒃ ᑯᕝᕕᕕᐅᑉ ᖃᓂᒋᔭᖓᓂ. 

TMAC-ᑯᑦ ᒪᑐᐃᖓᑦᓯᐊᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᕆᐊᒥᒃ ᐊᓯᖏᓐᓂ ᖃᐅᔨᓴᒐᒃᓴᓂᒃ ᐲᔭᐃᓂᕐᒥᒃ 
ᐃᓚᒋᓂᐊᕐᓗᓂᐅᒃ ᐅᖃᐅᑕᐅᔪᒃᓴᑦ ᑐᒃᓯᕋᐅᑎᒧᑦ ᒫᔾᔨᒥ.  ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ TMAC-ᑯᑦ 
ᒫᔾᔨ 15-ᖑᑎᓪᓗᒍ ᕿᒥᕐᕈᖁᓪᓗᒋᑦ ᐃᒪᕐᒥᐅᑕᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐋᖅᑭᒡᓱᖅᓯᒪᓂᕆᓂᐊᖅᑕᖓᓂᒃ 
ᑕᒪᑐᒧᖓᓗ ᐱᔾᔪᑎᐅᔪᑦ ᐋᖅᑭᒡᑕᐅᓚᐅᕆᓪᓗᑎᒃ. 

ᐃᒃᐱᕐᓂᕋᔭᕐᓂᖓᓄᑦ ᖃᐅᔨᓴᖅᑕᐅᔪᖅ ᐃᒪᐅᑉ ᐊᒻᒪ ᐅᓯᔪᓐᓇᕐᓂᖓᑕ ᐊᑐᕐᖢᑎᒃ 75 ᐳᓴᓐᑎᒥᒃ 
ᓱᕈᕐᓇᖅᑐᖃᕐᓗᓂ ᐊᒻᒪ ᐊᓯᖏᓐᓂᒃ ᐃᓗᓕᖃᕐᓗᓂ ᖃᐅᔨᓴᕈᑕᐅᓚᐅᖅᑐᖅ TMAC-ᑯᓄᑦ ᓴᖅᑭᑦᑎᓚᐅᖅᑐᑦ 
ᑯᕕᖅᑕᕐᕕᖕᒥ ᓱᕈᕐᓇᖅᑐᖃᕐᓂᖏᑦ ᐊᒃᐸᓯᖕᓂᖅᓴᐅᓂᖏᓐᓂᒃ CCME ᐊᒻᒪᓗ MMER ᒪᓕᒐᖏᓐᓂᑦ 
ᓇᓗᓇᐃᖅᓯᓪᓗᑎᒃ ᑯᕕᖅᑕᕐᕕᐅᑉ ᐃᒪᖓ ᐅᓗᕆᐊᓇᖏᓐᓂᖓᓂᒃ ᑐᒃᑐᓄᑦ ᑎᖕᒥᐊᓄᓪᓗ. 

ᐱᖓᓲᓕᖅᑲᖓᔪᓐᓇᕐᖢᓂ ᖃᐅᔨᓴᕈᑕᐅᔪᖅ ᐅᔭᕋᑉ ᐃᓗᐊᓂ ᐃᒪᐅᑉ ᐃᖏᕐᕋᓂᖓᓄᑦ ᐆᒃᑐᕋᐅᑕᐅᔪᖅ 
ᐃᓚᐅᖅᑐᖅᓯᒪᓪᓗᓂ ᑯᕕᖅᑕᕐᕕᖕᒥ ᐊᒻᒪ ᓄᓇᐅᑉ ᐃᓗᐊᓂᓐᖔᖅᑐᒥᒃ ᐃᒪᕐᒥᒃ ᐃᓚᖃᕐᖢᓂ ᑯᕕᔭᐅᒍᓂ 
ᕌᐳᔅ ᐸᐃᒧᑦ ᓇᓗᓇᐃᖅᓯᒐᔭᖅᑐᖅ ᐊᒃᓱᑲᓪᓚᒃ ᑕᕆᐅᖏᔭᕋᔭᕐᒪᑦ (> 180:1) ᑯᕝᕕᕕᐅᑉ ᖃᓂᒋᔭᖓᓂ, 
ᐃᓘᓐᓇᖏᑦ ᐃᒪᕐᒥᐅᑕᑦ CCME ᐃᒪᖓᑕ ᒪᓕᒐᖏᓐᓂᒃ ᐊᖑᒻᒪᑎᔪᑦ ᐅᖓᓯᖕᓂᖃᕐᖢᑎᒃ 1 m-ᒥᒃ 
ᑯᕕᖅᑕᕐᕕᖕᒥᑦ.  ᐅᖓᓯᖕᓂᖓ 250 ᒥᑕᐅᓪᓗᓂ ᑯᕕᖅᑕᕐᕕᖕᒥ, ᑕᕆᐅᖑᔪᓐᓃᖅᐸᓪᓕᐊᓂᖃᖅᑐᖅ 
ᐊᑯᓐᓂᐊᓂ  1,000:1 ᐊᒻᒪᓗ 10,000:1  

ᓴᖅᑭᑦᑐᖅ ᐃᓚᖓ ᑯᕕᔪᒥᑦ ᐳᒃᑕᓚᔪᓐᓇᕐᓂᐊᖅᑐᖅ ᐊᒻᒪ ᓂᕆᐅᒋᔭᐅᔪᓐᓇᖅᑐᖅ ᐊᔪᓕᖅᓯᒪᓂᐊᕐᓂᖓᓂᒃ 
ᐊᑖᓃᓪᓗᓂ ᖄᖓᑕ ᕌᐳᔅ ᐸᐃ ᑲᖏᕐᖢᐊᑕ ᐃᒪᖓᓂ ᐊᒻᒪ ᐊᒃᑐᐃᓂᖃᕐᓂᐊᖏᑦᑐᖅ ᐃᖅᑲᖓᓂᒃ.  
ᐃᒪᐅᓪᓗ ᖃᓄᐃᓐᓂᕆᔭᖓ ᕌᐳᔅ ᐸᐃᒥ ᐊᔾᔨᒋᑲᓴᖕᓂᐊᖅᑕᖓ ᑭᒡᓕᖓᑕ ᖃᓄᐃᓐᓂᕆᔭᐅᔪᑦ ᑭᖑᕐᖓᒍᑦ 
ᑯᕕᓯᕕᐅᓚᐅᖅᑎᓪᓗᒍ ᐊᒃᐸᓯᖕᓂᖅᓴᐅᔪᓂᒃ CCME ᒪᓕᒐᖏᓐᓂᑦ ᓴᐳᒻᒥᔭᐅᖁᓪᓗᒋᑦ ᐃᒪᕐᒥᐅᑕᐅᔪᑦ ᐊᒻᒪ 
ᐃᒫᓂ ᐱᕈᖅᑐᖏᑦ. 
 
TMAC-ᑯᑦ ᑐᒃᓯᕋᐅᑎᖓᑦ ᐃᒪᕐᒥᒃ ᖃᐅᔨᓴᐃᖃᑦᑕᕈᒪᓪᓗᑎᒃ ᕿᒥᕐᕈᓇᒃᑕᐅᓚᐅᖅᑐᖅ ᐃᒪᕐᒥᒃ ᖃᐅᔨᓴᐃᓂᕐᒧᑦ 
ᐋᖅᑭᒡᓯᒪᓂᒃᓴᖓᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᒫᔾᔨ 15th-ᖑᑎᓪᓗᒍ.  ᐃᒪᕐᓂᒃ ᖃᐅᔨᓴᐃᕕᐅᖃᑕᖅᑐᑦ ᐅᑯᐊ 
ᕌᐳᔅ ᐸᐃ  ᑲᖏᕐᖢᐊᓂ, ᒥᐅᓪᕕᐅᓪ ᓴᐅᓐ ᑲᖏᕐᖢᐊᓂ ᐊᐃᑕ ᐸᐃ ᑲᖏᕐᖢᐊᓂ ᐊᒻᒪ ᐊᑯᓚᐃᓐᓂᕆᔭᖏᑦ 
ᖃᐅᔨᓴᒐᒃᓴᓂᒃ ᐲᔭᐃᖃᑦᑕᕐᓂᐅᔪᖅ ᐅᖃᐅᓯᐅᓚᐅᖅᑐᖅ ᐊᒃᓱᑲᓪᓚᒃ ᐊᒻᒪ ᓈᒻᒪᒋᔭᐅᓚᐅᖅᑐᖅ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᐸᕐᓇᒃᑕᐅᓯᒪᔪᑦ ᐃᒪᕐᒥᒃ ᖃᐅᔨᓴᒐᒃᓴᓂᒃ ᐲᔭᐃᕕᐅᖃᑦᑕᕐᓂᐊᖅᑐᑦ ᑯᕕᖅᑕᕐᕕᖕᒥ ᐊᑐᖅᑕᐅᖃᑦᑕᕐᓂᐊᖅᑐᑦ 
ᑕᖅᑭᑕᒫᓐ ᐃᒪᕐᒧᑦ ᓚᐃᓴᓐᓯᖓ ᓇᐅᑦᑎᖅᓱᐊᖑᑎᓪᓗᒍ ᐊᒻᒪᓗ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᑦ ᖃᐅᔨᓴᒐᒃᓴᓂᒃ ᐲᔭᐃᓂᕐᒧᑦ ᐅᖃᐅᑕᐅᓚᐅᖅᑐᑦ ᐱᖃᓯᐅᑎᔭᐅᓪᓗᓂ 
ᐊᑐᖅᑕᐅᔪᖅ ᑕᖅᑭᑕᒫᓐ ᐃᒪᕐᒧᑦ ᓚᐃᓴᓐᓯᑎᒍᑦ ᓇᐅᑦᑎᖅᓱᐊᖃᕐᓂᕐᒧᑦ ᓄᐊᑦᓯᕕᐅᔪᓂᒃ  ᐃᒪᕐᒥᐅᑕᑦ 
ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᑦ ᖃᐅᔨᓴᒐᒃᓴᓄᑦ.  

ᑭᖑᕐᖓᒍᑦ ᑲᑎᒪᓂᖃᓚᐅᖅᑎᓪᓗᒋᑦ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ 
ᐸᕐᓇᐅᑎᓕᕆᓂᕐᒧᑦ ᔫᓂ 6th -ᖑᑎᓪᓗᒍ ᐊᒻᒪᓗ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ 
ᐸᕐᓇᐅᑎ ᑭᑭᑦᑎᓯᒪᖏᓐᓂᖏᓐᓂᒃ ᖃᐅᔨᔭᐅᓚᐅᖅᑐᑦ ᐃᓗᓕᖃᕐᓂᖏᓐᓂᒡᓗ ᖃᐅᔨᓴᒐᒃᓴᓂᒃ 
ᐃᓚᓐᖓᖅᑎᕆᕕᐅᓂᐊᖅᑐᓂᒃ, ᓇᐅᑦᑎᖅᓱᐃᓂᕐᒧᓪᓗ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᓐᓂᒃ, ᖃᖓᒃᑯᓪᓗ 
ᓇᐅᑦᑎᖅᓱᐊᖃᕐᓂᐊᕐᒪᖔᑕ ᓇᖢᓇᐃᖅᓯᒪᔪᓂᒃ, ᐅᓂᒃᑳᓕᐅᕐᓂᖏᑕᓗ ᐊᒻᒪ ᑭᐅᓂᖏᑕ 

ᐋᖅᑭᒡᓱᖅᓯᒪᓂᕆᓂᐊᖅᑕᖓᓄᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᒃᓴᒥᖕᓂᒃ ᑐᓂᓯᓚᐅᖅᑐᑦ 
ᐱᓪᓗᒋᑦ ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᑦ TMAC-ᑯᓐᓄᑦ 
ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ. 

ᐊᒻᒪᓗ ᐊᕙᑎᑉ ᐊᒃᑐᖅᑕᐅᕙᓪᓕᐊᓂᖓᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᖅ ᑭᑭᑦᑎᓯᒪᓚᐅᖏᑦᑐᖅ ᐊᒻᒪ 
ᓴᓇᓯᒪᑦᑎᐊᖅᑐᐊᓘᓚᐅᖅᑐᖅ, ᑕᒪᕐᒥᒡᓗ ᖃᐅᔨᓴᒐᒃᓴᓂᒃ ᐃᓚᓐᖓᖅᑎᕆᕕᐅᓂᐊᖅᑐᑦ ᓇᓃᓐᓂᖏᓐᓂᒃ 
ᓇᓗᓇᐃᖅᓯᓪᓗᑎᒃ, ᓇᐅᑦᑎᖅᓱᐊᖃᕐᓂᐅᓂᐊᖅᑐᒧᑦ ᐃᓗᓕᖏᓐᓂᒃ, ᐆᒃᑐᕋᖅᑕᐅᓯᒪᓪᓗᑎᒃ ᐊᑯᓐᓂᖏᑦ ᐊᒻᒪ 
ᓇᓗᓇᐃᒃᑯᑕᐅᔪᑦ, ᐊᒻᒪᓗ ᐱᔾᔪᑎᖏᑦ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᔾᔪᑕᐅᓂᐊᖅᑐᑦ 
ᓇᓗᓇᐃᖅᑕᐅᓯᒪᑦᑎᐊᖅᑐᐃᓐᓇᐅᓪᓗᑎᒃ. 

ᑕᒪᓐᓇ ᓈᒻᒪᒋᔭᐅᓚᐅᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐱᔾᔪᑕᐅᔪᖅ ᐃᓱᒪᒋᔭᐅᓚᐅᖅᑐᖅ 
ᐋᖅᑭᒡᑕᐅᔪᐃᓐᓇᓂᕋᖅᑕᐅᓪᓗᓂ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᓴᐃᓚᐅᕐᖢᑎᒃ ᖃᐅᔨᕗᑦ 
ᑯᕕᖅᑕᖅᑕᐅᔪᖅ ᕌᐳᔅ ᐸᐃ ᑲᖏᕐᖢᐊᓄᑦ ᐊᑦᑕᕐᓇᕐᓂᐊᖏᓐᓂᖓᓂᒃ ᓂᕐᔪᑎᓄᑦ ᐃᒪᕐᒥᐅᑕᓄᓪᓗ.    

ii) ᐃᒪᕐᓗᑯᒥᒃ ᑯᕕᖅᑕᐃᓂᕐᒧᑦ ᒪᓕᒐᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᑲᑎᕐᓱᐃᕕᐅᑉ ᐃᓗᓕᖓᑕ ᑭᒡᓕᖓ (KIA-8) 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓱᒫᓗᒍᑎᖃᓚᐅᖅᑐᑦ TMAC-ᑯᑦ ᐱᐅᓯᕆᔭᖓᑦ ᐃᒪᐃᔭᐃᑎᓪᓗᒋᑦ 
ᑐᕌᒐᒃᓴᕆᔭᖓᑦ ᑕᐅᕗᖓ ᕌᐳᔅ ᐸᐃ ᑲᖏᕐᖢᐊᓂ ᐊᒻᒪ ᓇᓚᐅᑦᑖᖅᑕᐅᓯᒪᔪᑦ ᓱᕈᕐᓇᖅᑐᖃᕋᔭᕐᓂᖓᓂᒃ 
ᐃᒪᕐᓗᖑ ᐊᒃᓱᕈᕈᑕᐅᓗᐊᓚᐅᖏᒻᒪᑦ ᕿᒥᕐᕈᓇᒍᓐᓴᖁᓪᓗᒋᑦ ᐊᒃᑐᐃᓂᕆᔭᖓᓂᒃ ᐱᓕᕆᐊᒧᑦ.  ᐱᐅᓯᖅ 
ᐊᑐᖅᑕᐅᓚᐅᖅᑐᖅ ᖃᐅᔨᓇᖏᒻᒪᑦ ᐊᖏᓂᕆᔭᖓᓄᑦ ᐊᒻᒪ ᑭᓱᓂᒃ ᐃᓗᓕᖃᕐᒪᖔᑦ ᑲᑎᖅᓱᐃᕕᐅᔪᖅ 
ᐃᒪᖓᑕ ᓱᕈᕐᓇᖅᑐᖃᕐᓂᖓ ᑐᖔᓃᓐᓂᐊᖅᑎᓪᓗᒍ CCME ᒪᓕᒐᖏᑕ.  TMAC-ᑯᑦ ᐊᑐᕆᐊᖃᖅᑐᑦ 75 
ᐳᓴᓐᑎᒥᒃ ᑭᒡᓕᖃᖅᑎᑦᑎᓗᑎᒃ ᓱᕈᕐᓇᖅᑐᖃᕐᓂᕐᒧᑦ ᖃᐅᔨᓴᐃᑎᓪᓗᒋᑦ ᐆᒃᑐᕋᐅᑎᒥ ᓇᓚᐅᑦᑖᕈᑕᐅᔪᒥᒃ 
ᐃᒪᐅᑉ ᐱᐅᓂᕆᔭᖓᓄᑦ.  ᐊᑭᕐᕉᔭᖃᕐᓂᖓ ᐱᖃᓯᐅᔾᔭᐅᔭᕆᐊᖃᖅᑐᖅ ᓄᓇᐅᑉ ᐃᓗᐊᓂ ᐃᒪᐅᑉ ᐊᒻᒪ 
ᑯᕕᖅᑕᕐᕕᖕᒥ ᐃᒪᕐᓗᑯᓂ ᓇᓚᐅᑦᑖᕆᑎᓪᓗᒋᑦ ᖄᒃᑲᓐᓂᐊᒍᑦ ᐃᒪᕐᒥᒃ ᖃᐅᔨᓴᐃᕕᖃᕆᐊᖃᖅᑐᑦ ᐊᒻᒪ 
ᕿᒥᕐᕈᓇᒡᕕᖃᕐᓗᑎᒃ.  ᑕᐃᒪᓐᓇ ᐆᒃᑐᕋᐅᑎᐅᔪᖅ ᐋᖅᑭᑦᑎᐊᖅᓯᒪᓂᖅᓴᐅᓂᐊᕐᒪᑦ ᐊᒻᒪᓗ ᐅᓪᓗᒥᒧᑦ 
ᐊᖑᒻᒪᑎᓂᖅᓴᐅᓂᐊᕐᒪᑦ. 
 
 TMAC-ᑯᑦ ᐊᖏᖅᓯᒪᑦᑎᐊᖅᑐᑦ ᐊᑐᕆᐊᒥᒃ ᐱᖓᓲᓕᖅᑲᖓᔪᒥᒃ ᐆᒃᑐᕋᐅᑎᒥᒃ ᖃᐅᔨᓴᕈᑎᒥᒃ ᓄᓇᐅᑉ 
ᐃᓗᐊᓂ ᐅᔭᕋᖕᓂ ᐃᒪᐅᑉ ᐃᕐᕐᕋᓂᖓᓄᑦ ᐆᒃᑐᕋᐅᑎᖃᕐᓗᑎᒃ ᑕᐅᕙᓂ ᑲᑎᖅᓱᐃᕕᖕᒥ, ᓱᕈᕐᓇᖅᑐᓪᓗ 
ᓄᒃᑕᕐᓂᖓᓄᑦ, ᐊᒻᒪ ᓇᓚᐅᑦᑖᕐᓗᑎᒃ ᖃᓄᖅ ᐱᐅᑎᒋᖕᒪᖔᑦ ᐃᒪᖅ ᓱᕈᕐᓇᖅᑐᖃᖅᑎᒋᖕᒪᖔᓪᓗ 
ᖃᐅᔨᓴᐃᓗᑎᒃ ᑭᒡᓕ 75 ᐳᓴᓐᑎ ᐊᑐᑕᐅᓗᓂ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᔭᐅᓚᐅᖅᑐᑦ ᐊᒻᒪ 
ᕿᒥᕐᕈᓚᐅᖅᑐᑦ ᖃᐅᔨᔭᐅᔪᓂᒃ ᖃᐅᔨᓴᖅᑕᐅᓂᑯᓂᒃ ᖃᓂᒋᔭᖓᓂ ᑲᑎᖅᓱᐃᕕᐅᑉ ᖃᐅᔨᓴᕈᑎᖃᖅᑎᓪᓗᒋᑦ 
ᐆᒃᑐᕋᐅᑎᒥᒃ ᐊᑐᕐᖢᑎᒃ ᐊᒻᒪ ᐃᒪᐅᑉ ᖃᓄᐃᓕᒐᔭᕐᓂᖓᓂᒃ ᑯᕕᓯᕕᐅᒃᐸᑦ ᕌᐳᔅ ᐸᐃ ᑲᖏᕐᖢᐊ 
ᐆᒃᑐᕋᐃᓚᐅᖅᑐᑦ ᒫᔾᔨ 11th, 2016-ᖑᑎᓪᓗᒍ. ᐆᒃᑐᕋᐅᑎᖃᕐᖢᑎᒃ ᖃᐅᔨᓴᐃᑎᓪᓗᒋᑦ ᖃᐅᔨᓚᐅᖅᑐᑦ 
ᐊᒃᓱᑲᓪᓚᒃ ᐃᕐᕈᖅᑕᐅᖃᑦᑕᕐᓂᖓᓂᒃ (> 180:1) ᐃᒪᕐᓗᑯ ᒦᑕᔅᓂᒃ ᐅᖓᓯᓂᖃᖅᑎᓪᓗᒍ ᑯᕕᖅᑕᕐᕕᖕᒥ 
ᖃᓄᑐᐃᓐᓇᓕᒫᖅ ᑯᕕᖅᑕᕐᕕᐅᑎᓪᓗᒍ ᐆᒃᑐᕋᐃᓪᓗᑎᒃ, ᐱᖃᓯᐅᔾᔭᐅᓪᓗᑎᒃ ᐃᒪᕐᒥᐅᑕᑦ CCME 

ᒪᓕᒐᖏᓐᓂᒃ ᐊᑐᕐᖢᑎᒃ ᐃᒪᐅᑉ ᐱᔭᐅᕆᐊᖃᕐᓂᖓᓄᑦ ᒪᓕᒐᖓᓐᓂᒃ ᐊᕙᓗᐊ ᑯᕕᖅᑕᕐᕕᐅᑉ 
ᐅᖓᓯᖕᓂᖃᖅᑎᓪᓗᒍ  1 ᒥᑕᓂᒃ. ᐳᔪᕐᓗᖕᒥᑦ ᐃᓱᕐᓂᖓ ᐳᑦᑕᓛᕐᓂᐊᖅᑐᖅ ᐊᒻᒪ ᓂᕆᐅᒃᑐᑦ 
ᐊᔪᓕᖅᓯᒪᓂᐊᕐᓂᖓᓂ ᐊᑖᓂ ᓯᕗᓪᓕᐅᑉ ᐃᒪᐅᑉ ᖄᖓᑕ  ᕌᐳᔅ ᐸᐃ ᑲᖏᕐᖢᐊᓂ ᐊᒻᒪ ᐃᖅᑲᖓᓄᑦ 
ᐊᒃᑐᖃᑦᑕᕐᓂᐊᖏᑦᑐᖅ. ᐃᒪᖓᓗ  ᕌᐳᔅ ᐸᐃ ᑲᖏᕐᖢᐊᓂ ᐊᔾᔨᖃᕐᓂᐊᖅᑐᑦ ᑭᒡᓕᓕᐊᕆᔭᐅᓯᒪᔪᑦ ᒪᓕᒐᐃᑦ 
ᐊᑐᖅᑕᐅᓗᑎᒃ ᑯᕕᓯᓚᐅᖅᑎᓪᓗᒋᑦ ᐊᒃᑎᒋᓂᖃᖅᑐᒥᒃ ᐊᒃᐸᓯᖕᓂᖅᓴᐅᔪᒥᒃ CCME  ᒪᓕᒐᖏᓐᓂᑦ 
ᓴᐳᒻᒥᔭᐅᖁᓪᓗᒋᑦ ᐃᒪᕐᒥᐅᑕᑦ ᐊᒻᒪ ᑰᑉ ᑕᕆᐅᑉ ᐅᓕᑦᑕᕐᓂᖓᓄᑦ ᑎᑭᑦᑕᕐᕕᖓᓂ ᐃᒪᕐᒥᐅᑕᔪᑦ.  ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᓱᒪᕗᑦ ᑕᒪᒧᑐᖓ ᐱᔾᔪᑕᐅᔪᖅ ᐋᖅᑭᒡᑕᐅᓯᒪᔪᕆᓕᕐᖢᒍ. 

iii) ᐃᒪᐅᑉ ᑕᕆᐅᑉ ᐱᐅᓂᕆᔭᕆᐊᖃᖅᑕᖓᓄᑦ ᑐᕌᒐᒃᓴᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᓇᓚᐅᑦᑖᖅᑕᐅᓂᖓ ᐊᕙᑎᒧᑦ ᐊᒃᑐᐃᓂᕆᒐᔭᖅᑕᖓ ᐃᒪᐅᑉ ᐱᐅᓂᖓᓄᑦ (KIA-12) 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᓚᐅᖅᑐᑦ ᐃᒪᐅᑉ ᐱᐅᓂᕆᔭᖓᓄᑦ ᖃᐅᔨᓴᕈᑎ ᐆᒃᑐᕋᐅᑎᐅᔪᖅ 
ᑲᑎᖅᓱᐃᓪᓗᑎᒃ ᕌᐳᔅ ᐸᐃ ᑲᖏᕐᖢᐊᓂ ᖃᐅᔨᔭᕆᐊᖃᕐᒥᔪᑦ ᖃᓄᑎᒋ nirtrateᖃᕐᒪᖔᑦ ᐊᒻᒪ ᐊᓯᖏᓐᓂᒃ 
ᖃᐅᔨᓴᐃᓗᑎᒃ ᑭᖑᓂᑦᑎᓐᓂ ᑕᐃᔭᐅᓯᒪᔪᓂᒃ ᐱᔾᔪᑕᐅᓪᓗᑎᒃ ᑕᐃᑲᓂ ᑲᑎᖅᓱᐃᕕᖕᒥ, ᐃᑎᔪᒥ, ᐊᒻᒪ ᐃᒪᐅᑉ 
ᖄᖓᓂ ᑲᖏᕐᖢᖕᒥ.  TMAC-ᑯᑦ  ᓇᓗᓇᐃᖅᓯᔭᕆᐊᖃᖅᑐᑦ ᓇᓚᐅᑦᑖᖅᑎᓪᓗᒋᑦ nitrate 
ᐱᑕᖃᕐᓂᐊᖏᓐᓂᖓᓂᒃ ᕌᐳᔅ ᐸᐃ ᑲᖏᕐᖢᐊᑕ  ᐃᒪᖓᑕ ᖄᖓᓂ ᐊᒻᒪ ᑎᑭᐅᑎᓂᐊᖏᓐᓂᖓᓂᒃ nitrate 
ᑕᕆᐅᕐᒧᑦ ᐅᖓᑖᓄᑦ ᑲᖏᓘᑉ ᓇᓗᓇᐃᖅᓯᓗᑎᒃ. 

 TMAC-ᑯᑦ ᑐᓂᓯᓯᒪᒃᑲᓐᓂᓕᖅᑐᑦ ᑐᓴᒐᒃᓴᓂᒃ ᐳᔪᕐᓗᒃ ᐃᓱᖅᑐᑉ ᖃᓄᖅ ᐊᒃᑎᒋᓂᐊᕐᒪᖔᑦ, ᖃᓄᕐᓗ 
ᑕᐅᑦᑐᖃᕐᓂᐊᕐᒪᖔᑦ ᐊᒻᒪᓗ ᖃᓄᑎᒋ ᐱᑕᖃᖅᑎᒋᓂᐊᕐᒪᖔᑦ ᕌᐳᔅ ᐸᐃ ᑲᖏᕐᖢᐊᓂ & Melville Sound 
ᐃᑭᖓᓂ. ᑕᒪᓐᓇ ᕿᒥᕐᕈᓇᒃᑕᐅᓚᐅᖅᑐᖅ ᐱᖃᓯᐅᑎᔭᐅᓪᓗᓂ ᖄᒃᑲᓐᓂᐊᒍᑦ ᐊᑐᕐᖢᑎᒃ 
ᐆᒃᑐᕋᐅᑎᓕᐊᖑᔪᒥᒃ ᐅᔭᕋᐅᑉ ᐃᓗᐊᓂ ᐃᒪᐅᑉ ᑰᖃᑦᑕᕐᓂᖓᓂᒃ  ᒫᔾᔨ11th, 2016-ᖑᑎᓪᓗᒍ  
ᖃᐅᔨᓴᐃᓪᓗᑎᒃ  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐊᒻᒪ ᐊᓯᖏᑦ ᓇᓂᔭᐅᓚᐅᖅᑐᑦ 
ᐊᒃᐸᓯᖕᓂᖅᓴᐅᓂᖏᓐᓂᒃ CCME ᒪᓕᒐᖏᓐᓂᑦ ᓴᐳᒻᒥᔭᐅᖁᓪᓗᒋᑦ ᐃᒪᕐᒥᐅᑕᔪᑦ ᐊᒻᒪ ᐃᖅᑲᕐᒥᐅᑕᔪᑦ 
ᐳᔪᕐᓗᑉ ᐃᓱᖅᑐᖓᓄᑦ ᐃᒪᐅᑉ ᐃᖅᑲᖓᑕ ᖄᖓᑕᓗ ᐊᑯᓐᓂᐊᓃᑦᑐᒧᑦ.  ᑕᒪᑐᒧᖓ ᐱᔾᔪᑎᐅᔪᖅ 
ᐃᓱᒪᒋᔭᐅᓚᐅᖅᑐᖅ ᐋᖅᑭᒡᑕᐅᔪᕆᔭᐅᓪᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

ᓱᕈᕐᓇᖅᑐᖅᑖᖅᐸᓪᓕᐊᓂᖓ ᐃᓱᒫᓗᒍᑕᐅᑐᐃᓐᓇᕆᐊᖃᖅᑐᖅ ᕌᐳᔅ ᐸᐃ ᑲᖏᕐᖢᐊᓂ (KIA-9) 

ᐱᔾᔪᑎᒋᓪᓗᒍ ᑯᕕᖅᑕᕐᕕᐅᑉ ᐊᖏᓕᒋᐊᖅᑕᐅᔪᓐᓇᕐᓂᖓᓂᒃ, ᓄᐊᑕᐅᓯᒪᒧᑦ ᐊᒃᑐᐃᓂᕆᔪᓐᓇᖅᑕᖓᑦ 
ᐃᒪᕐᓗᑯᖏᓐᓂᑦ ᒪᑐᕆᑦᒥ ᕿᓂᖅᑎᑦ ᐱᓕᕆᐊᖃᖅᑎᓪᓗᒋᑦ ᑕᒪᓐᓇᑦᑕᐅᖅ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᖅᑐᑦ ᖃᐅᔨᓴᐃᑎᓪᓗᒋᑦ ᐊᒻᒪ ᓇᓚᐅᑦᑖᕆᑎᓪᓗᒋᑦ 
ᐊᒃᑐᖅᑕᐅᓂᕆᒐᔭᖅᑕᖓᓂᒃ ᕌᐳᔅ ᐸᐃ ᖃᖏᕐᖢᐊᑕ. 

TMAC-ᑯᑦ ᐊᖏᖅᓯᒪᑦᑎᐊᖅᑐᑦ ᐱᔭᕇᖅᓯᔪᒪᓪᓗᑎᒃ ᖄᒃᑲᓐᓂᐊᒍᑦ ᖃᐅᔨᓴᕈᑕᐅᓂᐊᖅᑐᓂᒃ ᑯᕕᖅᑕᕐᕕᖕᒥ 
ᐊᒻᒪ ᕌᐳᑦ ᐸᐃ ᑲᖏᕐᖢᐊᓂ ᑭᐅᔭᐊᓂᖅᑐᖅ ᑕᒪᓐᓇ ᐱᓕᕆᐊᖃᓕᖅᑎᓪᓗᒋᑦ ᑐᒡᓕᐊᓂ ᐱᓕᕆᐊᒃᓴᒥᒃ 2 

DEIS. ᑕᒪᑐᒧᖓ ᐱᔾᔪᑕᐅᔪᖅ ᐋᖅᑭᒡᑕᐅᓚᐅᖅᓯᒪᔪᖅ ᐊᐅᓚᑦᓯᔾᔪᑎᓄᑦ ᑲᑎᒪᔾᔪᑎᖃᖅᑎᓪᓗᒋᑦ 
ᐃᖃᓗᒃᑑᑦᑎᐊᕐᒥ ᔮᓐᓄᐊᕆ 26th, 2016-ᖑᑎᓪᓗᒍ. 

c. ᐅᔭᕋᑦ ᐃᒋᑕᒃᓴᑦ ᐊᒻᒪ ᑯᕕᖅᑕᖅᑕᐅᔪᑦ ᐃᕐᕈᖅᑐᐃᔾᔪᑎᕕᓂᑦ: 

i) ᐊᑐᖅᑕᐅᓂᖏᑦ ᐅᔭᕋᑦ ᐃᒋᑕᒃᓴᑦ ᓴᓇᔨᐅᔪᓄᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

 

ii) ᐃᒋᑕᕐᒃᓴᓂᒃ ᐅᔭᕋᖕᓂᒃ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

iii) ᑯᕕᖅᑕᕐᕕᖕᓂᒃ ᒥᐊᓂᖅᓯᓂᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᑯᕕᖅᑕᕐᕕᒃ ᐊᖏᓕᒋᐊᖅᑕᐅᔪᓐᓇᕐᓂᖓ (KIA-1) 

TMAC-ᑯᑦ ᐋᖅᑭᒋᐊᕈᑎᒋᖁᔭᖓᑦ ᐃᔨᒋᓂᖅᓴᐅᒐᓗᐊᖅᑎᓪᓗᒍ ᐊᓯᔾᔨᖅᑕᐅᖁᓪᓗᒍ ᐱᓕᕆᐊᖑᔪᖅ ᑐᐊᕆᔅ 
ᓄᐊᑦ ᐅᐊᖕᓇᖓᓂ  ᐃᒪᕐᒧᑦ ᓚᐃᓴᓐᓯ 2AM-DOH1323, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᐳᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓂᒃ ᓯᕗᓂᒃᓴᒥ ᐱᕙᓪᓕᐊᑎᑕᐅᓂᐊᖅᑐᑦ ᓲᕐᓗ ᒪᑐᕆᑦ ᕿᓂᖅᑎᑦ Madrid 
Advanced Exploration ᐱᓕᕆᐊᖓᑦ ᐱᖃᓯᐅᔾᔭᐅᓯᒪᔭᕆᐊᓕᒃ ᑕᕝᕙᓂ ᒫᓐᓇ. ᑖᓐᓇ ᒪᑐᕆᑦ ᕿᓂᖅᑎᑦ 
ᐱᓕᕆᐊᖓ ᐃᒪᓐᓇᐃᑎᑦᑎᓂᐊᕐᒪᑦ ᐅᓯᔭᐅᖃᑦᑕᕐᓗᑎᒃ ᑕᕆᐅᖅ ᐃᒪᖅ ᒪᑐᕆᑦ ᐅᐊᖏᓇᖓᓂᑦ ᐊᒻᒪ 
ᓂᒋᐊᓂ ᓱᕈᕐᓂᒃ ᐊᐅᓚᑦᓯᕕᖃᕐᓗᑎᒃ ᑕᓯᓕᐊᕆᓯᒪᔪᓂᒃ ᑯᕕᖅᑕᕐᕕᖕᓂᒃ.  TMAC-ᑯᑦ 
ᓇᓗᓇᐃᖅᓯᑦᑎᐊᕆᐊᖃᖅᑐᑦ ᑯᕕᖅᑕᕐᕕᐅᔪᖅ ᐊᖏᓕᒋᐊᖅᑕᐅᔪᓐᓇᕐᓂᖓᓂᒃ ᓯᕗᓂᒃᓴᒧᑦ 
ᐊᑐᖅᑕᐅᔭᕆᐊᖃᕐᓂᖓ ᒪᓕᒡᓗᒍ. 

TMAC-ᑯᑦ ᐊᖏᖅᓯᒪᑦᑎᐊᖅᑐᑦ ᐱᔭᕇᖅᓯᓂᕐᒥᒃ ᖄᒃᑲᓐᓂᐊᒍᑦ ᖃᐅᔨᓴᕈᑕᐅᓂᐊᖅᑐᓂᒃ ᑯᕕᖅᑕᕐᕕᖕᒧᑦ ᐊᒻᒪ 
ᕌᐳᑦ ᐸᐃ ᑲᖏᕐᖢᐊᓄᑦ ᐃᓱᒫᓗᒍᑕᐅᔪᓄᑦ.  ᑕᒪᑐᒧᖓ ᐱᔾᔪᑕᐅᔪᖅ ᐋᖅᑭᒡᑕᐅᓚᐅᖅᑐᖅ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᔮᓐᓄᐊᕆ 26th, 2016-ᖑᑎᓪᓗᒍ. 

ᑯᕕᖅᑕᕐᕕᖕᒥ ᐆᒪᔪᑦ ᓇᕆᐊᖃᑦᑕᕐᓂᖏᑦ ᐊᒻᒪ ᐅᐸᒍᑎᑎᑕᐅᑦᑕᐃᓕᒪᓂᖏᑦ (KIA-2) 

ᑯᕕᖅᑕᕐᕕᖕᒥ ᐃᒪᖓ ᖁᕝᕙᓯᖕᓂᖅᓴᒥᒃ chloride-ᖃᕋᔭᖅᑐᖅ ᐊᓯᖏᓐᓂᑦ ᐃᒪᐅᔪᓂ ᐊᒻᒪ ᑐᒃᑐᓄᑦ 
ᐅᒥᖕᒪᖕᓄᓪᓗ ᓇᕆᐊᖅᑕᐅᔭᒃᑲᔭᖅᑐᖅ.  ᓱᖏᐅᑎᒐᓱᐊᖅᑐᐃᓐᓇᐅᓗᑎᒃ ᒥᐊᓂᖅᓯᓗᑎᒃ, ᐱᖃᓯᐅᑎᓗᒍ 
ᓂᕐᔪᑎᓄᑦ ᐸᒡᕕᓴᒃᑕᐅᒐᔭᕐᓂᖏᑦ, ᐱᓕᕆᔭᐅᔭᕆᐊᖃᕋᔭᖅᑐᑦ ᖃᓂᒋᔭᖓᓂ ᑯᕕᖅᑕᕐᕕᐅᑉ.  ᑕᐃᒪᓕ ᐳᒃᑕᔪᑦ 
ᑯᕕᖅᑕᕐᕕᖕᒥ ᑕᕆᐅᖃᕐᓂᖅᓴᐅᒃᐸᑕ ᐃᒪᖓ ᐊᓯᖏᓐᓂᑦ ᐃᒪᐅᔪᓂᑦ, ᒥᐊᓂᖅᓯᔾᔪᑎᑖᑦᑎᐊᕆᐊᖃᕐᓂᐊᖅᑐᑦ 
ᓂᕐᔪᑎᑦ ᓂᕆᖁᓇᒋᑦ ᑯᕕᖅᑕᕐᕕᖕᒥ ᐱᕈᖅᑐᓂᒃ. 
 
TMAC-ᑯᑦ ᐊᖏᖅᓯᒪᓕᖅᑐᑦ ᓴᓇᔪᒪᓪᓗᑎᒃ ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᒥᒃ ᓂᕐᔪᑎᓄᑦ 
ᑎᑭᕌᖅᑕᐅᓕᕐᒪᖔᑕ ᖃᐅᔨᓴᐃᔾᔪᑎᒃᓴᓂᒃ ᐊᒻᒪ ᓂᕆᖃᑦᑕᕐᓂᕆᔭᖏᓐᓂᒃ ᖃᓂᒋᔭᖓᓂ ᑯᕕᖅᑕᕐᕕᐅᑉ, 
ᐱᖃᓯᐅᑎᓯᒪᓗᒋᑦ ᐊᓯᖏᑦ ᓇᐅᑦᑎᖅᓱᕈᑎᐅᖕᒥᔪᑦ.  ᑐᓐᖓᕕᒋᓗᒋᑦ ᖃᐅᔨᔭᐅᔪᑦᓂᑦ TMAC-ᑯᑦ 
ᖃᐅᔨᓴᐃᒃᑲᓐᓂᕐᓂᐊᖅᑐᑦ ᐊᒃᑕᕐᓇᕐᓂᖓᓄᑦ ᐊᒻᒪ ᐊᑐᓕᖅᑎᑦᑎᓗᑎᒃ ᓂᕐᔪᑎᓄᑦ ᕿᒫᑎᑦᑎᔾᔪᑎᒃᓴᓂᒃ 
ᐱᔭᕆᐊᖃᖅᐸᑕ.  ᑕᒪᑐᒧᖓ ᐃᓱᒫᓗᒍᑕᐅᔪᖅ ᐅᖃᐅᑕᐅᑦᓯᐊᓚᐅᖅᑐᖅ ᐊᒻᒪ ᐋᖅᑭᒡᑕᐅᓚᐅᖅᑐᖅ 
ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ ᐆᒪᔪᑦ ᓇᐅᑦᑎᖅᓯᐊᕆᔭᐅᓂᖏᓐᓄᑦ ᕚᓐᑰᕙᒥ ᕖᕝᕗᐊᕆ 18th, 2016-
ᖑᑎᓪᓗᒍ TMAC-ᑯᓐᓂᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ. 

ᑯᕕᖅᑕᕐᕕᖕᒥ NPAG ᑯᕕᖅᑕᕐᕕᐅᑉ ᐃᑎᓂᖓ (KIA-5) 

ᒥᒃᓴᐅᓴᒃᑕᐅᓯᒪᔪᖅ 0.3 m ᐅᔭᕋᒃ ᑯᕕᖅᑕᕐᕕᖕᒧᑦ ᒪᑐᒋᔭᐅᔪᖅ ᑐᓐᖓᕕᖃᖅᑐᖅ ᐊᑯᓐᓂᐊᑕ 
ᐅᓄᕐᓂᕆᔭᖓᓂᒃ ᖃᐅᓯᕐᓂᖓ ᖃᐅᔨᓴᖅᑕᐅᑎᓪᓗᒍ, ᖃᐅᔨᓴᐃᓪᓗᑎᒃ ᑯᕕᖅᑕᖅᑕᐅᔪᑦ 
ᓯᒡᔭᒧᐊᖅᐸᓪᓕᐊᓂᖏᓐᓂ ᑯᕕᖅᑕᕐᕕᐅᑉ ᐃᓗᐊᓂ ᐊᒻᒪ ᐅᓯᔪᓐᓇᖅᑕᖓᓂ ᐆᒃᑐᕋᐅᑎᒥᒃ ᐊᑐᕐᖢᑎᒃ 
ᖃᐅᔨᓴᐃᑎᓪᓗᒋᑦ . ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ ᑕᒪᓐᓇ ᖃᐅᔨᓴᖅᑕᐅᑎᓪᓗᒍ 
ᑐᖓᐅᑦᑎᓗᐊᖅᑐᒋᓪᓗᒋᑦ ᐊᒃᑐᐃᔪᓐᓇᕐᓂᕆᔭᖓᓂᒃ ᐃᒪᐅᑉ ᖄᖓᓂ ᑐᐊᕆᔅ ᑰᖓᓂ. ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ ᐊᑐᖅᑕᐅᒃᐸᑦ 75th ᐳᓴᑦᑎᒥᒃ ᓱᕈᕐᓇᖅᑐᖃᖅᑎᓪᓗᒍ ᖃᐅᔨᓴᐃᔾᔪᑕᐅᓗᓂ 
ᑯᕕᖅᑕᕐᕕᖕᒥᒃ ᐆᒃᑐᕋᐅᑎᒥᒃ ᐊᑐᕐᓗᑎᒃ ᖃᐅᔨᓴᐃᓂᐊᕐᒪᑕ ᑯᕕᕙᓪᓕᐊᔪᒥᒃ ᐊᒻᒪ ᖃᓄᖅ 
ᐃᑎᑎᒋᔭᕆᐊᖃᕐᒪᖔᑦ ᑯᕕᖅᑕᕐᕕᐅᔪᑉ ᒪᑐᐊ. 

TMAC-ᑯᑦ ᐊᖏᖅᓯᒪᓕᖅᑐᑦ ᖃᐅᔨᓴᐃᑲᓐᓂᕈᒪᓪᓗᑎᒃ ᑯᕕᖅᑕᕐᕕᐅᑉ ᓯᒡᔭᖓᓂ ᐊᑐᕐᓗᑎᒃ 75 ᐳᓴᓐᑎᒥᒃ 
ᑯᕕᓂᖃᕐᓗᓂ ᑕᐃᑲᓐᖓᑦ ᖃᐅᓯᕐᒥᑦ ᐆᒃᑐᕋᐃᕕᐅᔪᒥᑦ.  ᖃᐅᔨᔭᐅᔪᑦ ᓄᑖᒥᑦ ᐆᒃᑐᕋᐅᑎᒥᑦ 
ᐊᑐᖅᑕᐅᓂᐊᖅᑐᑦ ᓇᓗᓇᐃᖅᓯᓇᓱᒡᓗᑎᒃ ᐃᔾᔪᑎᖓ ᓈᒻᒪᖕᓂᖓᓂᒃ.   ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑭᒥᕐᕈᓇᒃᑕᐅᓚᐅᖅᑐᑦ ᖃᐅᔨᔭᐅᔪᑦ ᓄᑖᒥᒃ ᐆᒃᑐᕋᐅᑎᒥᒃ ᐊᑐᕐᖢᑎᒃ ᖃᐅᔨᓴᐃᑎᓪᓗᒋᑦ 
ᖃᐅᔨᓴᐅᑕᐅᓚᐅᖅᑐᓂᒃ, ᕿᒥᕐᕈᓚᐅᖅᑐᑦ ᐊᐅᓚᑦᓯᔾᔪᑎᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᐊᒻᒪ 
ᐃᓱᒪᓚᐅᖅᑐᑦ ᐊᖏᓂᖓ 0.3m ᓈᒻᒪᒃᑲᔭᕐᓂᖓᓂᒃ ᒪᑐᖓ.  ᑕᒪᑐᒧᖓ ᐱᔾᔪᑕᐅᔪᖅ ᐋᖅᑭᒡᑕᐅᓚᐅᖅᑐᖅ 
ᑲᑎᒪᑎᓪᓗᒋᑦ ᔮᓐᓄᐊᕆ 26th, 2016-ᖑᑎᓪᓗᒍ.  ᑎᖅᑎᒃᑲᔭᕐᒪᖔᑦ ᑯᕕᖅᑕᕐᕕᐅᑉ ᒪᑐᐊᓂ 
ᖃᐅᔨᓴᐃᓚᐅᖅᑐᑦ ᕖᕝᕗᐊᕆ  18th-ᒥ ᑲᑎᒪᑎᓪᓗᒋᑦ ᕚᓐᑰᕙᒥ ᖃᐅᔨᔭᐅᓚᐅᖅᑐᕐᓗ ᐊᑦᑕᕐᓇᖏᓐᓂᖓᓂᒃ 
ᐊᒻᒪ ᑕᐃᒪᐃᒃᑲᔭᓗᐊᖏᓐᓂᖓᓂᒃ. 

iv) ᑯᕕᖅᑕᕐᕕᖕᒥᒃ ᓇᐅᑦᑎᖅᓱᐊᖃᕐᓂᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᑯᕕᖅᑕᕐᕕᖕᒥ ᐳᒃᑕᔪᑦ ᐳᔪᕐᓗᐃᑦ ᑲᑕᒐᖅᑐᑦ ᐊᒻᒪ ᐃᕐᖓᕐᓂᖓ (KIA-3) 

ᐳᔪᕐᓗᒃ ᑲᑕᒐᖅᑐᖅ ᑯᕕᖅᑕᕐᕕᖕᒥ ᐃᕐᖓᑐᐃᓐᓇᕆᐊᓕᒃ ᑲᓐᓇᔭᕐᒥᒃ, ᑭᑭᐊᒃᓴᔭᒥᒃ ᐊᒻᒪ ᑐᖁᓐᓇᖅᑐᒥᒃ 
ᐋᔅᓂᒃᒥᒃ ᐊᑯᓂᐅᔪᖅ ᐊᓂᒍᖅᐸᑦ Ph-ᖓ ᖓᑯᓂ ᓱᕐᕌᓐᖏᑎᓪᓗᒍ.  ᓇᐅᑦᑎᖅᓱᐊᕆᔭᐅᑦᑎᐊᕐᓗᓂ 
ᐱᓕᕆᔾᔪᑎᖃᕆᐊᓕᒃ ᓇᐅᑦᑎᖅᓱᖅᑕᐅᑐᐃᓐᓇᖏᓪᓗᑎᒃ ᐳᔪᕐᓗᒃ ᐊᓂᕙᓪᓕᐊᔪᖅ ᑯᕕᖅᑕᕐᕕᖕᒥ ᑭᓯᐊᓂᓕ 
ᓇᐅᑦᑎᖅᓱᐊᖃᕐᒥᓗᑎᒃ ᐃᕐᖓᕐᓂᐊᖏᒃᑲᓗᐊᕐᒪᖔᑦ ᓄᓇᒧᑦ ᐊᒻᒪ ᐱᕈᖅᑐᓄᑦ. ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᖃᒻᐳᑦ ᑯᕕᖅᑕᕐᕕᖕᒥ ᐳᔪᕐᓗᐃᑦ ᑲᑕᒐᕐᓂᖏᑦ ᖃᐅᔨᓴᖅᑕᐅᓂᕐᒧᑦ ᐱᓕᕆᔭᐅᔪᖅ 
ᐱᖃᓯᐅᔾᔨᓯᒪᖁᓪᓗᒍ ᓇᐅᑦᑎᖅᓱᐊᖃᕐᓂᕐᒥᒃ ᓂᕐᔪᑎᑦ ᓇᔪᒐᖏᓐᓂᒃ (ᓲᕐᓗ, ᐳᔪᕐᓗᒃ ᖃᓄᖅ ᐱᕈᖅᑐᓂᒃ 
ᑐᖁᕋᐃᖕᒪᖔᑦ, ᓴᕕᕋᔭᒃᓴᕐᓗ ᐳᔪᕐᓗ ᓄᓇᒧᐊᖅᑲᕐᒪᖔᑦ ᐊᒻᒪ ᐱᕈᖅᑐᓄᑦ) ᐊᒻᒪ ᓂᕐᔪᑎᓄᑦ 
ᐊᑦᑕᕐᓇᖅᑎᒋᓂᖓ.  ᐊᑦᑕᕐᓇᕐᓂᖓᓄᑦ ᖃᐅᔨᓴᐃᓂᖅ ᐊᒻᒪ ᑭᖑᕐᖓᒍᑦ ᐊᑐᓕᖅᑕᐅᓂᐊᖅᑐᑦ 
ᒥᐊᓂᖅᓯᔾᔪᑎᒃᓴᖃᓕᕐᓗᑎᒃ ᓇᐅᑦᑎᖅᓱᐊᖃᕐᓂᐊᕈᑎᒃ ᓂᕐᔪᑎᓂᒃ ᓇᔪᒐᖏᓐᓂᒡᓗ ᐳᔪᕐᓗᖕᒧᑦ 
ᐊᒃᑐᖅᑕᐅᒐᔭᕐᒪᖔᑕ, ᐱᕈᖅᑐᓪᓗ ᓄᓇᓗ ᓱᕈᕐᓇᖅᑐᖅᑕᐅᒐᔭᕐᒪᖔᑕ, ᐊᒻᒪ ᓂᕐᔪᑎᑦ 
ᐊᑦᑕᕐᓇᖅᑐᒦᒃᑲᔭᕐᒪᖔᑕ ᐱᕈᖅᑐᓂᒃ ᓂᕆᒃᐸᑕ ᑯᕕᖅᑕᕐᕕᐅᑉ ᖃᓂᒋᔭᖓᓂ, ᐅᕝᕙᓘᓐᓃᑦ ᐱᕈᖅᑐᑦ 
ᐃᓚᐅᕈᑎᓄᑦ ᓴᕈᕋᔭᒃᓴᓄᑦ ᐊᒃᑐᖅᑕᐅᖕᒪᖔᑕ.  ᑕᒪᒃᑮᖕᓄᑦ ᓂᕐᔪᑎᓄᑦ ᐊᒻᒪᓗ ᐱᕈᖅᑐᓄᑦ ᐃᕐᖓᕐᓂᕆᔭᖓ 
ᑐᓴᒐᒃᓴᖃᒃᑲᓐᓂᕆᐊᖃᖅᑐᑦ ᓄᑖᕈᕆᐊᖅᑕᐅᓯᒪᔪᓂ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂ ᑕᒪᒃᑯᐊ 
ᐃᓱᒫᓗᒍᑕᐅᔪᑦ ᓇᓂᔭᐅᔪᓐᓇᕐᓂᐊᕐᒪᑕ, ᐊᒻᒪ ᓴᐳᒻᒥᔭᐅᖁᓪᓗᒍ ᐊᕙᑎ ᐊᒻᒪ ᐆᒪᔪᑦ. ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᖏᖃᑎᖃᓚᐅᖏᑦᑐᑦ ᑭᖑᓪᓕᖅᐹᒥ ᐃᓱᒪᓕᐊᕆᔭᐅᔪᒥᒃ  TMAC-ᑯᓄᑦ  ᐱᓪᓗᒋᑦ 
ᐊᒃᑐᐃᓂᕆᒐᔭᖅᑕᖏᓐᓂᒃ ᕿᒥᕐᕈᓇᒃᑎᓪᓗᒋᑦ ᓯᕗᕐᖓᒍᑦ ᕿᒥᕐᕈᓇᓚᐅᖅᑳᕋᑎᒃ ᐃᓗᓕᑯᓘᔭᖏᓐᓂᒃ 
ᓇᐅᑦᑎᖅᓱᐊᖃᕐᓂᕐᒧᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑎᐅᔪᓂᒃ. 

ᑭᖑᕐᖓᒍᑦ ᕿᒥᕐᕈᓇᒃᑕᐅᓚᐅᖅᑎᓪᓗᒍ ᑯᕕᖅᑕᕐᕕᐅᑉ ᐃᒪᖓ ᖃᓄᐃᑦᑑᖕᒪᖔᑦ ᐃᒃᐱᖕᓂᕐᓂᕐᒧᑦ 
ᖃᐅᔨᓴᖅᑕᐅᓚᐅᖅᑎᓪᓗᒍ ᓇᓗᓇᐃᖅᓯᓚᐅᖅᑐᑦ ᑯᕕᔭᐅᕙᓪᓕᐊᔪᓂ ᓱᒃᑲᐃᑦᑐᒻᒪᕆᖕᒥᒃ ᐅᓗᕆᐊᓇᖅᑐᓂᒃ 
ᑯᕕᓯᕙᓪᓕᐊᖕᒪᑕ ᐊᒃᐸᓯᖕᓂᖅᓴᐅᓪᓗᓂ CCME ᒪᓕᒐᖏᓐᓂᒃ ᓂᕐᔪᑎᓄᑦ ᐱᕈᖅᑐᖅᑐᓄᑦ ᐊᒻᒪ 
ᐃᒪᕐᒥᐅᑕᐅᔪᓄᑦ.  ᐊᑐᓕᖅᑎᑕᐅᓂᐊᖅᑐᑦ ᒥᐊᓂᖅᓯᔾᔪᑎᑦ ᐊᒻᒪ ᓇᐅᑦᑎᖅᓱᐃᔾᔪᑎᑦ ᑯᕕᖅᑕᕐᕕᖕᒥ ᓂᕐᔪᑎᓄᑦ 
ᓇᕆᐊᖅᑕᐅᖃᑦᑕᕋᔭᕐᓂᖓ, ᐳᔪᕐᓗᒡᓗ ᑲᑕᒐᕐᓂᖓ, ᐃᕐᖓᕐᓂᖓᓗ ᐅᖃᐅᑕᐅᓚᐅᖅᑐᑦ ᐊᒃᓱᑲᓪᓚᒃ 
ᐆᒪᔪᓕᕆᓂᕐᒧᑦ ᑲᑎᒪᓂᖃᖅᑎᓪᓗᒋᑦ ᕚᓐᑰᕙ 19th, 2016-ᖑᑎᓪᓗᒍ ᐊᒻᒪ ᑕᒪᑐᒧᖓ ᐱᔾᔪᑎᐅᔪᖅ 
ᐋᖅᑭᒡᑕᐅᓯᒪᑦᑎᐊᓕᖅᑐᖅ. 

ᑯᕕᖅᑕᕐᕕᖕᒥ ᖁᕝᕙᕆᐊᖅᓯᒪᔪᑦ ᐃᓱᒫᓗᒍᑕᐅᔪᓐᓇᖅᑐᑦ ᐅᔭᕋᖕᓂᐊᕐᕕᒃ ᒪᑐᔭᐅᑎᓪᓗᒍ (KIA-4) 

ᐃᒪᐅᑉ ᐊᖏᓂᖓ ᐊᒻᒪ ᐅᓯᔪᓐᓇᖅᑕᖓᓄᑦ ᐆᒃᑐᕋᐅᑎ ᖃᐅᔨᓴᐅᑎᐅᔪᖅ ᐊᑐᓚᐅᕐᒪᑦ ᐊᑯᓐᓂᐊᓃᑦᑐᓂᒃ 
ᓈᓴᐅᑎᓂᒃ ᑕᖅᑭᑕᒫᓐ ᐃᒪᐅᑉ ᖄᖓᓂᒃ ᖃᐅᔨᓴᐃᓪᓗᑎᒃ ᐊᒻᒪ ᐊᑯᓐᓂᐊ ᑯᕕᕙᓪᓕᐊᔪᑦ 
ᖃᐅᓯᓕᖅᐸᓪᓕᐊᔪᑦ ᖃᐅᔨᓴᖅᑕᐅᓪᓗᑎᒃ ᑕᑯᒃᓴᐅᔪᓂ ᑯᕕᕙᓪᓕᐊᔪᓂ ᓇᓗᓇᐃᒃᑯᑕᕆᔭᐅᓪᓗᑎᒃ.  
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ ᑕᐃᒪᓐᓇ ᑐᖓᐅᑦᑎᓗᐊᖅᑐᒋᓪᓗᒋᑦ ᐃᒪᐅᑉ ᖄᖓᓄᑦ 
ᑰᒐᕈᓐᓇᕐᓂᖓᓄᑦ 75 ᐳᓴᓐᒥᒃ ᐊᑐᕐᓗᑎᒃ ᓱᕈᕐᓇᖅᑐᖃᖅᑎᓪᓗᒍ ᐆᒃᑐᕋᐅᑎᓕᐊᓂ ᖃᐅᔨᓴᐅᑎᒥ. 

TMAC-ᑯᑦ ᐊᖏᖃᑎᖃᓚᐅᖅᑐᑦ ᐊᐅᓚᑦᑎᔪᒪᓪᓗᑎᒃ ᐃᒃᐱᖕᓂᕐᓂᖓᓄᑦ ᖃᐅᔨᓴᖁᑎᒥᒃ ᐃᒪᕐᒧᑦ ᐊᒻᒪ 
ᖃᓄᑎᒋ ᐅᓯᔪᓐᓇᕐᒪᖔᑦ ᐊᑐᕐᓗᑎᒃ 75 ᐳᓴᓐᑎᒥᒃ ᓱᕈᕐᓇᖅᑐᖃᕐᓗᑎᒃ ᐊᒻᒪ ᐊᓯᖏᓐᓂᒃ ᐊᑐᕐᓗᑎᒃ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᓯᒪᓕᖅᑐᑦ ᖃᐅᔨᔭᐅᔪᓂᒃ ᖃᓄᑎᒋ ᐃᒃᐱᕐᓂᕋᔭᕐᒪᖔᑦ 
ᖃᐅᔨᓴᐃᔾᔪᑎᓂᒃ ᐊᒻᒪ ᖃᐅᔨᓯᒪᓕᖅᑐᑦ ᓱᕈᕐᓇᖅᑐᖃᕐᓂᖏᑦ ᐊᒃᐸᓯᖕᓂᖅᓴᐅᓂᖓᓂᒃ CCME ᐊᒻᒪ MMER 

ᒪᓕᒐᖏᓐᓂᑦ ᓇᓗᓇᐃᖅᓯᕗᑦ ᑕᐃᒪᓐᓇ ᐊᒃᐸᓯᒃᑐᒻᒪᕆᐅᓂᖓ ᐅᓗᕆᐊᓇᕐᓂᖓ ᐃᒪᕐᒦᑦᑑᑉ.  ᑯᕕᖅᑕᕐᕕᖕᒥ 
ᐃᒪᖓ ᑐᖁᓐᓇᖏᑦᑐᖅ ᑐᒃᑐᓄᑦ ᑎᖕᒥᐊᓄᓪᓗ. ᑕᒪᑐᒧᖓ ᐱᔾᔪᑎᐅᔪᖅ ᐋᖅᑭᒡᑕᐅᑦᓯᐊᓚᐅᖅᑐᖅ 
ᑲᑎᒪᑎᓪᓗᒋᑦ ᕖᕝᕗᐊᕆ 18th, 2016-ᖑᑎᓪᓗᒍ ᕚᓐᑰᕙᒥ.  

v) ᓄᓇᐅᑉ ᐊᑖᓄᑦ ᓴᐅᓯᖃᑦᑕᕐᓂᖅ ᐃᒋᑕᒃᓴᓂᒃ ᐅᔭᕋᖕᓂᒃ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

d. ᓱᕈᖅᑎᑦᑎᑦᑕᐃᓕᒪᓂᕐᒧᑦ ᒪᓕᒐᐃᑦ: 

i) ᑐᕆᔅ ᑕᓯᐊ ᐊᒻᒪ ᖄᒥᕝᕕᖏᑦ ᐃᒪᐅᑉ  

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᑐᕆᔅ ᑕᓯᐊ ᐊᒻᒪ ᖄᒥᕝᕕᖏᑦ ᐃᒪᐅᑉ (KIA-13) 

ᑕᐃᒪᓕ ᐊᒃᑐᐃᓂᕆᒐᔭᖅᑕᖓ ᓄᓇᐅᑉ ᐃᓗᐊᓂ ᐃᒪᐅᑉ ᑰᖕᓂᖓᓄᑦ ᐱᓪᓗᒍ ᑐᐊᕆᔅ ᑕᓯᐊᓂ ᐃᒪᖓᑕᓗ 
ᐊᒃᑎᒋᓂᖓ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓕᐊᕆᓯᒪᔭᖓᑦ 
ᑐᐊᕆᔅ ᑕᓯᐊᓄᑦ ᓄᑖᕈᕆᐊᖅᑕᐅᔭᕆᐊᓕᒃ ᐱᖃᓯᐅᔾᔭᐅᓕᕐᓗᑎᒃ ᕿᑐᕐᖏᐅᖅᑎᓪᓗᒋᑦ ᐃᖃᓗᐃᑦ 
ᓇᔪᒐᖓᓂᒃ ᐊᒻᒪ ᐃᖃᓗᐃᑦ ᐊᑐᖅᐸᒃᑕᖏᓐᓂᒃ.  ᑕᐃᒪᓐᓇ ᐱᓕᕆᓗᑎᒃ ᐱᖃᓯᐅᑎᓯᒪᓗᒍ 
ᓄᑖᕈᕆᐊᖅᑕᐅᖕᒥᓗᑎᒃ ᐅᔭᕋᐅᑉ ᐃᓗᐊᓂ ᐃᒪᐅᑉ ᑰᖕᓂᖓᓄᑦ ᑭᒡᓕᖓᓄᑦ ᑐᓴᒐᒃᓴᖅ 
ᓇᓗᓇᐃᖅᓯᓯᒪᑦᑎᐊᕐᓗᓂ ᐊᒃᑐᐃᔪᓐᓇᕐᓂᖓᓂᒃ ᐊᒻᒪ ᓱᕈᔾᔭᐃᖅᓯᓯᒪᔪᓐᓇᕐᓂᖏᓐᓂᒃ ᐊᒻᒪᓗ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᖏᓐᓂᒃ ᑕᓯᕐᒧᑦ ᑐᕌᖓᔪᓂᒃ. 
 
TMAC-ᑯᑦ ᐱᔭᕇᖅᓯᓯᒪᓕᖅᑐᑦ ᑐᓴᒐᒃᓴᒃᑲᓐᓂᕐᓂᒃ ᓄᐊᑕᑦᑎᓪᓗᑎᒃ ᓇᓗᓇᐃᖅᑕᐅᖁᓪᓗᒍ ᖃᓄᑎᒋ 
ᐊᒃᑐᖅᑕᐅᒐᔭᕐᒪᖔᑕ ᐃᖃᓗᐃᑦ ᐊᒻᒪ ᐃᖃᓗᐃᑦ ᓇᔪᒐᖏᑦ ᑐᐊᕆᔅ ᑕᓯᐊᓂ.  ᑕᒪᑐᒧᖓ ᑐᓴᒐᒃᓴᖅ 
ᕿᒥᕐᕈᓇᒃᑕᐅᓚᐅᖅᑐᖅ ᐊᒻᒪ ᖃᐅᔨᓴᖅᑕᐅᓪᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᒪᑐᒧᖓ 
ᐱᔾᔪᑎᐅᔪᖅ ᐋᖅᑭᒡᑕᐅᑦᓯᐊᓚᐅᖅᑐᖅ  ᑲᑎᒪᑎᓪᓗᒋᑦ ᐊᐅᓚᔾᔪᑎᓕᕆᓂᕐᒧᑦ ᐃᖃᓗᒃᑑᑦᑎᐊᕐᒥ ᔮᓐᓄᐊᕆ 
27th, 2016-ᖑᑎᓪᓗᒍ.  ᑕᒪᑐᒧᖓ ᐱᔾᔪᑎᐅᔪᖅ ᐋᖅᑭᒡᑕᐅᓚᐅᖅᑐᖅ. 
 

ii) ᓴᓇᔭᐅᓂᖓ ᐊᒻᒪ ᐊᐅᓚᑕᐅᓂᖓ ᕌᐳᔅ ᐸᐃ ᑲᖏᕐᖢᐊᓂ ᑯᕕᖅᑕᕐᕕᐅᑉ ᓱᓪᓗᐊ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

iii) ᐊᑯᖅᑎᓂ ᐊᒻᒪ ᐃᒫᓂ ᐃᑳᕐᕕᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

iv) ᖃᓄᐃᑦᑑᓂᖓ ᑭᕕᕙᓪᓕᐊᔪᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

v) ᐃᒪᕐᓗᑰᑉ ᐳᒃᑕᓂᖓ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

vi) ᐳᔪᐃᔭᐃᔾᔪᑎ ᑯᕕᖅᑕᐃᕕᖕᓂ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

e. ᐃᒪᐅᑉ ᓴᓗᒻᒪᖅᓴᖅᑕᐅᓂᖓ: 

i) ᐃᒪᖅ ᐊᒻᒪ ᑭᓛᓗᒃ ᓴᓗᒻᒪᖅᓴᖅᑕᐅᓂᖓ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖏᑦᑐᑦ ᐃᓱᒫᓗᒍᑎᓂᒃ ᐊᐅᓚᑦᓯᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒧᖓ ᐃᓱᒫᓗᒍᑎᖃᖏᑦᑐᑦ. 

f. ᒥᐊᓂᕆᔭᐅᓂᖏᑦ ᐸᕐᓇᐅᑎᑦ ᐊᒻᒪᓗ ᐅᓂᒃᑳᓕᐊᑦ: 

i) ᐃᓗᓕᖏᑦ ᐸᕐᓇᐅᑎᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑕᐅᓯᒪᕗᑦ ᐊᒻᒪ ᕿᒥᕐᕈᖃᑕᐅᓯᒪᓪᓗᑎᒃ ᐊᕙᑎᑉ 
ᐊᒃᑐᖅᑕᐅᕙᓪᓕᐊᓂᖓᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᒥᒃ, ᐃᒪᕐᒥᐅᑕᑦ ᐊᒃᑐᖅᑕᐅᓂᖏᓐᓄᑦ 
ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎ, ᑯᕕᖅᑕᕐᕕᖕᒥ OMS ᒪᓕᒐᖓ, ᐊᒻᒪ ᐊᓯᔾᔨᖅᑕᐅᔪᒪᔪᑦ 
ᐋᖅᑭᒋᐊᖅᑕᐅᓯᒪᔪᖅ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᖃᑎᒌᒍᑎᓄᑦ  ᕿᒥᕐᕈᒐᒥᒃ ᖃᐅᔨᓚᐅᖅᑐᑦ ᑖᒃᑯᐊ 
ᐃᓘᓐᓇᖏᑦ ᓈᒻᒪᖕᓂᖏᓐᓂᒃ.   ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔾᔪᑎᓂᒃᓴᓂᒃ ᐃᓱᒫᓗᒍᑎᖃᖏᑦᑐᑦ 
ᐃᓗᓕᕆᔭᖏᓐᓂᒃ TMAC-ᑯᑦ ᐸᕐᓇᐅᑎᖏᑕ. 

ii) ᓄᑖᕈᕆᐊᕈᑎᑦ ᐸᕐᓇᐅᑎᓄᑦ 

iii) ᐊᖏᖅᑕᐅᓂᖏᑦ ᐸᕐᓇᐅᑎᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓱᒫᓗᒍᑎᖏᑦ ᐊᒻᒪ ᖃᓄᐃᓕᖓᓕᕐᒪᖔᑕ: 

ᐱᔾᔪᑎᒃᓴᓂᒃ ᓴᖅᑭᑦᑎᓚᐅᖏᑦᑐᑦ ᐅᓪᓗᒥᓯᐅᑎᓂ ᐅᕝᕙᓘᓐᓃᑦ ᐸᕐᓇᐅᑎᑦ ᐊᖏᕈᑕᐅᓂᖏᓐᓂᒃ. ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᓱᒫᓗᒍᑎᖃᖏᑦᑐᑦ. 
 
4.0 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᒃᓴᖓ 
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑭᒡᓯᓚᐅᖅᑐᑦ ᐃᓘᓐᓇᖏᑦ ᐊᐅᓚᑦᓯᔾᔪᑎᓄᑦ ᐱᔾᔪᑎᐅᔪᑦ 
ᓴᖅᑭᑕᐅᖃᑦᑕᖁᓪᓗᒋᑦ ᐊᐅᓚᑦᓯᔾᔪᑎᓄᑦ ᑲᒪᔪᑦ ᑲᑎᒪᖃᑎᖃᓪᑎᓪᓗᒋᑦ  TMAC-ᑯᓐᓂᒃ ᐊᖅᑯᑎᖃᕐᖢᑎᒃ 
ᑲᔪᓯᔪᒃᑯᑦ ᐱᓕᕆᖃᑎᒌᖕᓂᕐᒥᒃ.  ᑕᐃᒪᓐᓇ ᐊᒻᒪ ᐊᒃᓱᑲᓪᓚᒃ ᐃᑲᔪᖅᓯᓂᖃᕐᓂᐊᕐᓂᖓᓂᒃ ᐃᓄᖕᓄᑦ ᕼᐅᑉ 
ᐸᐃᒥ ᐱᓕᕆᐊᖑᔪᖅ  ᐊᒻᒪ ᒪᑐᐃᖅᑕᐅᑎᓪᓗᒍ ᑐᐊᕆᔅ ᐅᐊᖕᓇᖓᓂ ᐅᔭᕋᖕᓂᐊᕐᕕᐅᔪᖅ, ᐅᒃᐱᕈᓱᒃᐳᒍᑦ 
ᐋᖅᑭᒋᐊᖅᑕᐅᓂᖓ Type A ᐃᒪᕐᒧᑦ ᓚᐃᓴᓐᓯᖓ ᐱᔾᔪᑎᖃᑦᑎᐊᕐᓂᖓᓂᒃ ᐊᒻᒪ ᐊᑲᐅᓂᖅᐹᖑᓂᖓᓂᒃ 
ᐃᓄᖕᓄᑦ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ  TMAC-ᑯᑦ ᐊᑎᓕᐅᖅᓯᒪᓕᖅᑐᑦ ᐃᓗᐃᑦᑑᓈᖅᓯᒪᔪᒃᑯᑦ 
ᐋᖅᑭᒡᓱᖅᓯᒪᓂᕆᓂᐊᖅᑕᖓᓄᑦ ᐊᖏᖃᑎᒌᒍᑎᒥᒃ ᓄᓇᒧᑦ ᐃᓯᕈᓐᓇᐅᑎᖏᓐᓄᑦ ᐊᑭᓕᐅᑎᓂᒃ ᐊᒻᒪ 
ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪ ᐃᑲᔫᓯᐊᑖᕐᓂᖏᓐᓄᑦ ᐊᖏᖃᑎᒌᒍᑎᓂᒃ.  ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ ᐊᖏᖃᑎᒌᒍᑎᑦ ᑭᐅᓯᓯᒪᕗᑦ ᐃᓄᖕᓄᑦ ᐊᑲᐅᓂᖅᐹᖑᔪᓂᒃ 
ᐃᖅᑲᓇᐃᔭᖅᑎᑦᓯᓂᒃᑯᑦ, ᑳᓐᑐᕌᒃᓯᓂᒃᑯᑦ, ᐊᒻᒪ ᐱᓕᒻᒪᒃᓴᐃᓂᒃᑯᑦ ᐊᒃᑐᐊᓂᖃᖅᑐᓂᒃ ᕼᐅᑉ ᐸᐃᒥ 
ᐱᓕᕆᐊᒧᑦ ᒪᑐᐃᖓᓂᓕᒫᖓᓂ ᐅᔭᕋᖕᓂᐊᕐᕕᒃ.  ᐊᑖᒍᑦ IIBA ᐃᓄᐃᑦ ᐊᒃᑐᖅᑕᐅᓂᖏᑕ 
ᐃᑲᔫᓯᐊᖅᑖᕐᓂᖏᑕᓗ ᐊᖏᖃᑎᒌᒍᑎᖏᑎᒍᑦ ᐃᓄᐃᑦ ᐊᕙᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 
(IEAC) ᓴᖅᑭᑕᐅᓯᒪᓕᖅᐳᑦ ᐱᖃᑎᒋᓪᓗᒋᑦ  TMAC-ᑯᑦ ᐃᓚᒋᓪᓗᓂᐅᒃ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑕ ᒫᓐᓇᐅᔪᖅ ᐊᕙᑎᓕᕆᓂᕐᒧᑦ ᐱᓕᕆᔭᖏᑕ ᐱᓕᕆᕕᖓᓐᓂ ᓄᓇᓕᕆᓂᕐᒧᑦ ᐊᒻᒪ 
ᐊᕙᑎᓕᕆᓂᕐᒧᑦ.  ᑖᒃᑯᐊ ᐃᓄᐃᑦ ᐊᕙᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᓄᓇᓕᖕᓂ 
ᓄᓇᖃᖅᑐᓂᑦ ᑐᓴᕋᑲᐅᑎᒋᔪᓐᓇᖅᑐᑦ TMAC-ᑯᑦ ᐱᓪᓗᒋᑦ ᐊᕙᑎᒧᑦ ᐃᓱᒫᓗᒍᑎᑕᖃᕐᓂᖅᐸᑦ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ  TMAC-ᑯᑦ ᐊᑎᓕᐅᕆᓯᒪᓕᖅᑐᑦ ᐃᒪᕐᒥᒃ ᐊᑐᕐᓂᖏᓐᓄᑦ 
ᐊᖏᖃᑎᒌᒍᑎᒥᒃ ᐃᓚᒋᓪᓗᓂᐅᒃ ᐋᖅᑭᒡᓯᒪᓂᖓᑕ ᑐᐊᕆᔅ ᐅᐊᖕᓇᖓᓂ ᐱᓕᕆᔭᐅᔪᒧᑦ.  ᑖᓐᓇ 
ᐊᖏᖃᑎᒌᒍᑎ ᑭᐅᓯᓯᒪᕗᖅ ᐃᓄᖕᓄᑦ ᓄᓇᑖᕈᑎᓂ ᓈᓴᐅᑎᖓᒍᑦ 20 ᐱᔪᓐᓇᐅᑎᑦ ᐊᒻᒪᓗ  TMAC-ᑯᑦ 
ᐊᑭᓕᖅᑐᐃᔭᕆᐊᖃᕐᓂᕐᒧᑦ ᒪᓕᒐᖏᓐᓂ.  ᑕᐃᒪᐃᒻᒪᑦ, ᐃᒪᕐᒧᑦ ᐊᑭᓕᖅᑐᖅᑕᐅᓂᕐᒧᑦ ᐱᔾᔪᑎᑕᖃᖏᑦᑐᖅ 
ᑭᐅᔭᐅᒋᐊᖃᖅᑐᓂᒃ ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᓗᐊᒍᑦ  TMAC-ᑯᑦ Type A ᐃᒪᕐᒧᑦ 
ᓚᐃᓴᓐᓯᖓᑦᑕ ᐋᖅᑭᒋᐊᕈᑎᖓᓐᓄᑦ. 
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓂᒃ ᐊᑭᓕᖅᑕᐅᖃᑦᑕᕐᓂᐊᖅᑐᑦ ᐊᒻᒪ ᐊᑭᓕᐅᑕᐅᓗᑎᒃ 
ᐊᔾᔨᒌᖏᑦᑐᓄᑦ ᐊᖏᖃᑎᒌᒍᑎᓄᑦ, ᒪᓕᒡᓗᒋᑦ ᐋᖅᑭᒡᑕᐅᓯᒪᔪᑦ ᐃᓗᐊᓂ ᑭᓱᑐᐃᓐᓇᕐᓄᑦ ᑐᕌᖓᔪᑦ 
ᐋᖅᑭᒡᓱᖅᓯᒪᓂᖓᓄᑦ ᐊᖏᖃᑎᒌᒍᒻᒥ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ 
ᐊᖏᖃᑎᒌᒍᑎᑦ.  ᑖᒃᑯᐊ ᐱᖃᓯᐅᔾᔨᓯᒪᓗᑎᒃ ᓴᐳᒻᒥᒡᓯᕈᑎᒥᒃ ᐃᓄᐃᑦ ᐱᔪᓐᓇᐅᐅᑎᖏᓐᓄᑦ ᐊᑖᒍᑦ 
ᓄᓇᑖᕈᑎᓂ ᓈᓴᐅᑎᖓᒍᑦ 6 ᐊᒻᒪᓗ 20  ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒎᑎᓂ.  ᑕᕝᕙᖓ 
ᑐᕋᐃᓐᓇᖅᑐᒃᑯᑦ ᐊᑭᓕᖅᓯᖃᑦᑕᕐᓂᐊᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᓄᖕᓄᑦ ᐊᑐᕐᓗᒍ 
ᐋᖅᑭᒡᓱᖅᓯᒪᓂᖓᓄᑦ ᐊᖏᖃᑎᒌᒍᑎᐅᔪᖅ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ 
ᐊᖏᖃᑎᒌᒍᑎᖏᑎᒍᑦ ᓄᓇᒧᑦ ᐃᓯᕈᓐᓇᐅᑎᓄᑦ, ᐅᔭᕋᒃᓴᓂᒃ ᐲᔭᐃᓂᖏᓐᓄᑦ ᐊᒻᒪ ᐃᒪᕐᒥᒃ ᐊᑐᕐᓂᖏᓐᓄᑦ.   
ᖄᒃᑲᓐᓂᐊᒍᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔫᓯᐊᖑᔪᑦ ᐱᖃᓯᐅᔾᔨᓯᒪᓗᑎᒃ ᓂᖏᑦᑕᕈᑕᐅᔪᓂᒃ 
ᒎᓗᓕᐊᖑᕙᓪᓕᐊᔪᓂ ᐊᒻᒪ ᐊᑭᖏᑎᒍᑦ ᐱᖁᑎᒋᔭᐅᔪᑦ TMAC-ᑯᓐᓄᑦ.  ᓄᓇᕗᑦ ᑐᓐᖓᕕᒃ ᑎᒥᖓᑦ 
ᓂᖏᖅᑕᕈᑎᓂᒃ ᐱᖃᑦᑕᕐᒥᔪᑦ ᑮᓇᔭᓕᐊᓂᒃ ᐊᑐᕐᖢᒍ ᐅᔭᕋᖕᓂᐊᕐᓂᕐᒧᑦ ᐱᔪᓐᓇᐅᑎᑦ ᐊᖏᖃᑎᒌᒍᑎᓂᒃ 
TMAC-ᑯᑦ Resources Inc. ᑎᒥᖁᑎᖓᓐᓂᒃ.  ᐃᓘᓐᓇᖏᑦ ᑖᒃᑯᐊ ᐊᒃᓱᑲᓪᓚᒃ ᐃᑲᔫᓯᐊᓂᒃ ᐃᓄᖕᓄᑦ 
ᕿᑎᕐᒥᐅᓄᑦ ᓴᖅᑭᑦᑎᓂᐊᖅᑐᑦ. 
 
ᐱᔾᔪᑎᒋᓪᓗᒍ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᐅᔭᕋᖕᓂᐊᕐᕕᒃ ᒪᑐᒃᐸᑦ ᐊᑐᒐᒃᓴᑦ ᐊᒻᒪ ᓴᓗᒻᒪᖅᓴᐃᔾᔪᑎᒃᓴᑦ,  
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓯᒪᕗᑦ $3.49 ᒥᓕᐊᓐᓂᒃ ᐊᑭᖃᖅᑐᓂᒃ ᑎᑎᖅᑲᖁᑎᖏᓐᓂᒃ 
ᐊᑭᓕᐅᑎᒃᓴᖏᓐᓂᒃ  TMAC-ᑯᑦ ᐊᒻᒪ ᑯᐊᐳᕇᓴᒃᑯᑦ ᐊᖏᖅᓯᒪᓂᕆᔭᖓᑦ ᐊᑭᓖᓂᐊᕐᓗᑎᒃ $8.0 ᒥᓕᐊᓐᓂᒃ 
ᐊᑖᒍᑦ ᐅᐃᒍᖓᑕ K ᑮᓇᐅᔭᓕᐅᕋᓱᐊᕈᑎᒋᓪᓗᒍ ᐊᑐᖅᑐᐊᖅᑕᐅᔪᖅ ᑐᐊᕆᔅ ᐅᐊᖕᓇᖓᓂ ᑲᑎᓪᓗᒋᑦ 
ᐊᑭᖓ $11.49  ᒥᓕᐊᓐ ᑐᖅᑯᖅᑕᐅᓯᒪᔪᖅ.  ᑖᒃᑯᐊ ᐃᓚᖓᑦᑕᐅᖅ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑭᓱᑐᐃᓐᓇᕐᓄᑦ ᑐᕌᖓᒧᑦ ᑐᖅᑯᖅᑕᐅᓯᒪᔪᑦ ᐊᖏᖃᑎᒌᒍᑎᓂᒃ (GSA) ᐊᑖᒍᑦ ᐅᐃᒍᖓᑕ I 
ᑮᓇᔭᐅᓕᕋᓱᐊᕈᑎᒋᓪᓗᒍ ᐊᑐᖅᑐᐊᕈᑎᖓᑕ, ᐱᕕᖃᖅᑎᑦᓯᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ a 
ᐱᔪᓐᓇᖁᓪᓗᒋᑦ TMAC-ᑯᑦ ᐱᖁᑎᕐᔪᐊᖏᓐᓂᒃ ᐃᑲᔪᖅᑐᐃᔾᔪᑎᐅᓪᓗᑎᒃ ᑯᐊᐳᕇᓴᒃᑯᑦ ᐊᖏᖅᓯᒪᔭᖏᓐᓂᒃ 
ᑐᓂᓂᐊᕐᓂᕋᕐᖢᒋᑦ. 
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓱᒪᕗᑦ ᑖᒃᑯᐊ ᐊᑭᖏᑦ ᑐᖅᑯᖅᑕᐅᓯᒪᔪᑦ ᐊᒥᒐᓗᐊᕋᓱᒋᔭᐅᓪᓗᑎᒃ 
ᑐᐊᕆᔅ ᐅᐊᖕᓇᖓᓂ ᐅᔭᕋᖕᓂᐊᕐᕕᖕᒧᑦ ᐱᓪᓗᒍ ᒫᓐᓇ ᐊᒃᓱᑲᓪᓚᒃ ᐱᕙᓪᓕᐊᑎᑦᓯᓕᕐᒪᑕ ᐊᒻᒪ 
ᑐᒃᓯᕋᐅᑎᓕᐅᖅᓯᒪᓪᓗᑎᒃ ᐋᖅᑭᒋᐊᖅᑕᐅᖁᓪᓗᒍ ᐱᓕᕆᐊᒧᑦ ᐱᔪᓐᓇᐅᑎᒋᔭᐅᔪᖅ ᐊᒻᒪᓗ Type A-ᒥᒃ 
ᐃᒪᕐᒧᑦ ᓚᐃᓴᓐᓯᖓᓐᓄᑦ.  ᐊᑖᒍᑦ ᐊᖏᕈᑎᓂ 12.2 ᐋᖅᑭᒡᓱᖅᓯᒪᓂᕐᒧᑦ ᐊᖏᖃᑎᒌᒍᑎᓂ, ᒪᑐᔭᐅᓂᖓᓄᑦ 
ᐊᒻᒪ ᓴᓗᒻᒪᖅᓴᖅᑕᐅᓂᖓᓄᑦ ᐊᑭᖏᑦ ᕿᒥᕐᕈᓇᒃᑕᐅᔭᕆᐊᖃᕐᒪᑕ ᐊᒻᒪ ᑲᑎᓪᖢᒋᑦ ᐃᓘᓐᓇᖏᑦ 
ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᑦ ᖃᑦᓯᐅᓂᖏᑦ ᖃᐅᔨᔭᐅᔭᕆᐊᖃᖅᑐᑦ ᐃᒻᒥᒃᑰᖅᑐᒧᑦ 
ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᓄᑦ ᖃᐅᔨᒪᔨᑕᕐᒧᑦ ᐊᑭᓕᖅᑕᐅᓗᑎᕐᒃ TMAC-ᑯᓐᓄᑦ. ᑖᓐᓇ 
ᐃᒻᒥᒻᒃᑰᖅᑐᑦ ᓴᓗᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᓄᑦ ᖃᐅᔨᒪᔨᑕᐅᔪᖅ ᑲᑐᔾᔭᐅᓪᓗᓂ ᑭᓇᐅᓂᐊᕐᓂᖓ 
ᓂᕈᐊᖅᑕᐅᓚᐅᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ TMAC-ᑯᓐᓄᑦ. 
 
TMAC-ᑯᑦ ᒫᓐᓇᕋᑖᖑᓚᐅᖅᑐᖅ ᑐᓂᓯᓚᐅᖅᑐᑦ ᓴᓗᒻᒪᖅᓴᐃᓂᕐᒧᑦ ᐊᑭᒋᒐᔭᖅᑕᖏᓐᓄᑦ ᒥᒃᓴᐅᓴᒃᓯᒪᔪᓂᒃ 
ᑐᓴᒐᒃᓴᓂᒃ ᐊᒻᒪ ᐊᔾᔨᒌᖏᓐᓂᕆᔭᖏᓐᓂᒃ ᐃᓄᓕᕆᔨᑐᖃᒃᑯᑦ ᓴᓗᒻᒪᖅᓴᐃᔾᔪᑎᒃᓴᑦ ᐊᑭᒋᓂᐊᖅᑕᖏᓐᓄᑦ 

ᒥᒃᓴᐅᓴᒃᓯᒪᔭᖏᓐᓄᑦ ᑐᓂᔭᐅᓯᒪᔪᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  ᑖᒃᑯᐊ 
ᓴᓗᒻᒪᖅᓴᐃᔾᔪᑎᒃᓴᓄᑦ ᒥᒃᓴᐅᓴᒃᓯᒪᔪᑦ ᑐᓂᔭᐅᓚᐅᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 
ᐊᐅᓚᑦᓯᔾᔪᑎᓄᑦ ᖃᐅᔨᒪᔨᑕᕐᒧᑦ ᕿᒥᕐᕈᓇᒃᑕᐅᓂᐊᕐᒪᑕ. 
 
ᐊᖏᔫᑎᑦ ᖃᐅᔨᔭᐅᔪᑦ ᖃᐅᔨᒪᔨᑕᕐᓄᑦ ᐃᒪᐃᓕᖓᕗᑦ: 
 

• ᐃᓄᐃᒃᓴᖕᓂᖅᐹᑦ ᐊᑭᖓ $28.94 ᒪᒥᓕᐊᓐ ᓴᓗᒻᒪᖅᓴᐃᔾᔪᑎᒃᓴᑦ ᐊᑭᖓ ᑐᐊᕆᔅ ᐅᐊᖕᓇᖓᓂ 
ᐅᔭᕋᖕᓂᐊᕐᕕᖕᒧᑦ ᑖᓐᓇ ᓈᒻᒪᒃᑐᖅ ᐊᒻᒪ ᓇᓕᖅᑯᑦᑎᓂᖅᓴᐅᓪᓗᓂ ᐊᑐᓂ ᐊᑭᖏᑦ ᒪᓕᒡᓗᒋᑦ 
ᑐᓐᖓᕕᒋᓪᓗᒋᑦ  ᑳᓐᑐᕌᒃᑕᐅᓯᒪᔪᑦ ᐊᑭᖏᑦ ᐊᒻᒪ ᐃᖅᑲᓇᐃᔭᖃᑦᑕᖅᓯᒪᔪᑦ ᓴᓗᒻᒪᖅᓴᐃᓪᓗᑎᒃ 
ᐅᔭᕋᖕᓂᐊᕐᕕᕕᓂᕐᓂᒃ. 

• ᐊᑯᓐᓂᐊ ᑐᖅᑯᖅᑕᐅᓯᒪᔪᖅ ᓄᓇᒧᑦ ᐊᒻᒪ ᐃᒪᕐᒧᑦ ᐊᑐᒐᒃᓴᑦ ᐃᒪᐃᑦᑑᕗᑦ $24.20 ᒥᓕᐊᓐ ᐊᒻᒪᓗ 
$4.74 ᒥᓕᐊᓐ.  ᐃᒪᓐᓇ ᑐᑭᖃᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓯᒪᒃᓯᕋᔭᖅᑐᑦ 
ᐃᓄᐃᓴᖕᓂᖅᐹᒃᑯᑦ  84% -ᖓᓂᒃ ᓄᓇᐅᑉ ᐊᒻᒪ ᐃᓄᓕᕆᔨᑐᖃᒃᑯᑦ 16 ᐳᓴᓐᒥᒃ ᐃᒪᕐᒧᑦ 
ᐊᑐᒐᒃᓴᓂᒃ ᑐᖅᑯᖅᑕᐅᓯᒪᔪᓂᒃ. 

• ᐊᒥᐊᒃᑯᖏᑦ ᐊᑦᑕᕐᓇᖅᑐᑦ ᐊᑭᑦᑐᕈᑕᐅᔪᓐᓇᕐᒪᑕ ᓇᓗᓇᐃᖅᑕᐅᕗᑦ ᑯᕕᖅᑕᕐᕕᐅᔪᑦ ᒪᑐᖏᑦ, 
ᑯᕕᖅᑕᕐᕕᓪᓗ, ᑰᒡᕕᓕᐊᖑᑲᐃᓐᓇᖅᓯᒪᔪᑦ, ᓂᒋᐊᓂ ᐊᒻᒪ ᐅᐊᖕᓇᖓᓂ ᑰᑉ ᓯᒥᖓ.  
ᑎᑎᕋᖅᓯᓯᒪᔪᑦ ᐊᐱᖅᑯᑎᒃᓴᖏᓐᓂᒃ ᖃᐅᔨᒪᔨᑕᐅᔪᖅ ᓇᓗᓇᐃᕿᖅᓯᖁᔨᓪᓗᑎᒃ ᐱᖃᑎᒋᓗᒋᑦ 
TMAC-ᑯᑦ. 

 
ᑕᐃᒪᓕ ᒫᓐᓇ ᖃᓄᐃᓐᓂᐅᔪᖅ ᒪᓕᒡᓗᒍ ᐱᔾᔪᑎᐅᔪᖅ ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᐃᔾᔪᑎᓂᒃ,  ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᐳᑦ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇ ᐱᔾᔪᑎᐅᔪᖅ 
ᑲᒪᒋᔭᐅᖁᓇᒍ ᒪᐃᓐᖔᖁᓪᓗᒍ ᑐᓂᓯᒃᑲᓐᓂᕈᓐᓇᕐᓂᐊᕐᒪᑕ ᑐᓴᒐᒃᓴᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᔨᓄᑦ.   ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓂᕆᐅᒃᐳᑦ ᑕᒪᑐᒥᖓ ᐋᖅᑭᒡᓯᖁᓪᓗᒋᑦ 
ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᐃᔭᕆᐊᕐᓂᕐᒧᑦ ᐱᖃᑎᒋᓗᒋᑦ TMAC-ᑯᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ ᓯᕗᕐᖓᒍᑦ 
ᓈᓚᖕᓂᖃᕐᓗᑎᒃ ᖃᑎᒪᓚᐅᖏᓐᓂᖏᓐᓂ ᐱᕕᖃᒃᑲᓐᓂᕿᐊᖃᕐᒪᑕ ᐱᓕᕆᔪᓐᓇᖁᓪᓗᒋᑦ.  ᓂᕆᐅᒃᑐᒍᑦ 
ᑕᒪᑐᒧᖓ ᐱᓕᕆᓂᐅᔪᖅ ᐃᖅᑲᓇᐃᖅᑕᐅᔪᓐᓇᕋᔭᕐᓂᖓᓂᒃ ᐊᖑᒻᒪᑎᓗᑎᒃ ᑭᖑᓪᓕᖅᐹᒥ ᑐᓂᓯᕕᒃᓴᐅᔪᖅ 
ᑎᑎᖅᑲᖁᑎᓂᒃ ᒪᑐᔭᐅᓂᖓᓄᑦ ᐊᒻᒪ ᓴᓗᒻᒪᖅᓴᖅᑕᐅᓂᖓᓄᑦ ᐱᖃᓯᐅᔾᔨᓯᒪᓕᕈᓐᓇᕐᓂᐊᕐᒪᑕ 
ᖃᐅᔨᒪᔨᑕᐅᑉ ᕿᒥᕐᕈᓇᒍᑎᒋᓚᐅᖅᑕᖏᓐᓂᒃ. 
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕕᖃᖅᑎᑕᐅᔪᒪᒐᓗᐊᖅᐳᑦ  ᐅᖃᖃᑎᖃᕈᓐᓇᖁᓪᓗᒋᑦ TMAC-ᑯᑦ a 
ᐱᓪᓗᒋᑦ ᓇᐅᑦᑎᐅᒪᑎᑕᐅᔪᑦ ᐅᓄᕐᓂᕆᔭᖏᓐᓂᒃ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᐊᒥᐊᒃᑯᖏᓐᓂᒃ 
ᐊᑦᑕᕐᓇᖅᑐᓂᒃ ᐊᒻᒪ ᐊᑭᑦᑐᕈᑕᐅᔪᓐᓇᕋᔭᖅᑐᓂᒃ ᐃᓚᒋᐊᕈᑎᒃᓴᖏᓐᓂᒃ ᒫᓐᓇᐅᔪ6 $28.94-ᓂᒃ 
ᐊᑭᖃᖅᑎᓪᓗᒍ ᓴᓗᒻᒪᖅᓴᐃᔾᔪᑎᒃᓴᓄᑦ ᐱᓕᕆᔾᔪᑎᒃᓴᑦ. 
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕕᒃᓴᖅᓯᐅᖅᑐᑦ ᐅᖃᖃᑎᖃᕈᓐᓇᖁᓪᓗᒋᑦ ᐃᓄᓕᕆᔨᑐᖃᖁᒃᑯᓐᓂᑦ 
ᓄᓇ ᐊᒻᒪ ᐃᒪᖅ ᐊᕕᒃᑕᐅᓯᒪᓂᖓᓄᑦ ᐃᓄᐃᓴᖕᓂᖅᐹᖑᔪᑦ ᑐᓐᖓᕕᒋᓪᓗᒋᑦ ᖃᐅᔨᒪᔨᑕᐅᑉ 
ᐊᐅᓚᑦᓯᔾᔪᑎᓄᑦ ᕿᒥᕐᕈᓇᖕᓂᕆᓚᐅᖅᑕᖓ.  ᐅᑯᐊ ᐅᖃᐅᑕᐅᖁᓪᓗᒋᑦ ᐃᓄᓕᕆᔨᑐᖃᒃᑯᑦ 
ᐃᒪᐃᓕᖓᖁᔭᖏᑦ  84% ᐊᒻᒪᓗ 16% ᐊᕕᒃᑕᐅᓯᒪᔪᑦ ᓄᓇᒧᑦ ᐊᒻᒪ ᐃᒪᕐᒧᑦ ᓴᓗᒻᒪᖅᓴᐃᔾᔪᑎᒃᓴᑦ 
ᑐᖅᑯᖅᑕᐅᓯᒪᔪᑦ. 
 
5.0 ᐊᑐᓕᖁᔭᓕᐊᑦ 

P.O. Box 360 
Kugluktuk, NU X0B 0B0 

Telephone: (867) 982-3310 
Fax: (867) 982-3311 

www.kitia.ca 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᓕᖁᔭᓕᐅᖅᐳᑦ ᐊᖏᖅᑕᐅᖁᓪᓗᒋᑦ  TMAC-ᑯᑦ ᑐᒃᓯᕋᐅᑎᖓᑦ 
ᐋᖅᑭᒋᐊᖅᑕᐅᖁᓪᓗᒍ Type A ᐃᒪᕐᒧᑦ ᓚᐃᓴᓐᓯ 2AM-DOH1323 ᑐᐊᕆᔅ ᐅᐊᖕᓇᖓᓂ ᐱᓕᕆᔭᐅᔪᒧᑦ 
ᒪᓕᒡᓗᒋᑦ ᐋᖅᑭᒡᑕᐅᓯᒪᔪᑦ ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᑦ TMAC-ᑯᓐᓂᑦ. 
 
ᑎᑎᖅᑲᖅ #: 1010208 
 
ᑎᑎᕋᖅᑐᖅ 
 
 
 
 
 
 
John Roesch, P.Eng. 
ᐊᖓᔪᖅᑳᖅ ᕼᐅᑉ ᐸᐃᒥ ᐱᓕᕆᐊᖅ ᑲᒪᔨᐅᔪᖅ 
ᐱᓕᕆᕕᖓᓐᓂ ᓄᓇᓄᑦ ᐊᕙᑎᓕᕆᓂᕐᒧᓪᓗ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 


